
Davart
Schlarigna e sieus schantamaints.

Da Dr. R. A. GIANZUN.

o

Cu cha ais steda fundeda Roma, quintan cronists e de-
chauntan poets: Arma virumque cano Cu cha sun stedas
fundedas Schlarigna e Crasta, cronists e poets nun quintan
ne chauntan; anzi sun müts scu peschs. Que ais forsa ingüst
ed in ogni cas schad. Perche uschea ans maunchan richas
ed importantas funtaunas da storgia. Quellas funtaunas
bainschi nun flueschan saimper tuott affatt cleras e limpidas:
cronists e poets neir els nun dian saimper la spüra e sencha
vardet, nun quintan saimper la vardet storica, quella ais
memma poch per els, els stöglian l'imbellir ün po. Ma scha

quintan co e lo eir be la vardet poetica, schi ais que saimper
taunt, e sainza dubi melder cu ünguotta. Per l'origine da
Schlarigna e Crasta, scu ditt, quellas funtaunas maunchan.
In manchaunza da medemas as stuvess scharcher otras. Ma
las otras funtaunas sun s-charsas, pürmemma

In generel as stuverò dir cha Schlarigna e Crasta sun
stedas fundedas scu oters lös in oters lands, in quists lands
e spezielmaing in Engiâdina sur. Oters lös eiran aunz pitschens,
e pür zieva sun dvantos grands. Uschea perfin Roma eira
aunz pitschna: ella nun ais steda fabricheda in ün di, ma
in temp da seculs. Uschea eir Schlarigna e Crasta eiran aunz
pitschnas: nun sun stedas fabrichedas in ün di, ma in temp
da seculs, cun l'ir dels seculs, güst scu Roma: mincha buna
chosa voul avair sieu temp. Schlarigna e Crasta da principi
nun furmaivan vschinaunchas, nun furmaivan ne üna ne duos

vschinaunchas, nun vaivan giassas e plazzas. Ma furmaivan
cuorts, aclas, chantuns, colonias; in latin curtis, accola, can-
tones, pagus, angulus, vicus, vicinitas, etc. Vair Pult, Ueber

Aemter und Würden in Romanisch - Bünden. Telas cuorts
chattains da principi eir utro in Engiadina, sur ed in Grischun.
Per exaimpel:

Üna tela cuort eira Albana. Albana ais menziuneda nellas
imbrefgiadüras da Jan Jachiam Bivrun. Uschea in ün docu-
maint del 1562 intitulo: Sententia inter vicinos de Albana et
illos de Canfaro causa tauri; lò vegn discurrieu dal vicus
u pagus u angulus d'Albana; in quel vicus staiva da chesa
ün Iohannes filius de la Padruta de Albana. Medemamaing
in üna sentenza del 1564. Lò aise ditt traunter oter:

„quod utraque vicinitas tam uicinitas de Sanctomauricio
quam etiam angulus d'Albanas uel dictorum pratorum in Pezas
et Pezolas possessores possint statuere et ordinare unum
sutarium, qui delinquentes et excedentes sententiam hanc ab

utraque parte coherceat et pignoret."
Üna plazza sur Albana as clama Chastè. Detagls d'ün

tel chastè nun cunschains.
Üna otra tela cuort eira Casellae, Chasellas. Chasellas

ais menziuno nels statüts civils del 1544. Da medems resul-
ta cha Chasellas vaiva il drett da survgnir egens appre-
tschadurs; quists appretschadurs da Chasellas vaivan drett da
stimer fin a 20 glivras.

Üna tela cuort eira Futschöl, alla buocha da. Val Suvretta,
sur San Murezzan.

Üna tela cuort pera dad esser steda Saluw. Che chi ais quist
Saluw, nun pudains pürmemma preciser. Ma chattains men-
ziuno Saluw in ün documaint da vendita del 1566 scu segua:

„Gaudentius Ioeri de Saluw et Melchior Planta de Saluw
uendiderunt unum patrum Nuto Traschino situm in Arieffa
dmiz, quod olim fuit Iacobi Zinetae."

Telas cuorts vaivan Segl, Puntraschina e otras vschi-
naunchas.

Telas cuorts vaiva eir Schlarigna.
Üna tela cuort vegn menziuneda nel 1139. In ditt ann, ils

cunts da Gamertingen vendan all'uvasch e alla baselgia da Coira
traunter oter tuott que cha haun ad Selatanum, al Schlattain:

„Talem quartam, qualem nos hereditavimus ex parte patris
nostri Dedalrici et avunculi nostri Adalberti de Zuze, sci-
licet ad 9. Mauriciuxn et ad Selatanum similiter ,cum
soliis coopertis et discoopertis, campis et pratis, herbis et

foliis in monte at in plano, et familia et alpibus, inquisitis*
et inquirendis'.: ."

Que ais vaira cha il documaint ais dubius, forsa cha
l'ais falsificho ün po. Ma l'essenziel landervi pera tuottü-
na dad esser vaira.

II chastè da Schlarigna eira sur riva d'god. Que eira
Chastè Chastlatsch, menziuno nellas novellas da noss Gio-
'annes Mathis. Lò intuorn eira eir la baselgia parochiela,
San Gian da Tschlarina. Que ais pü cu prubabel cha sper.
chastè e baselgia da vegl sajan stedas colonias u cuorts.
Chattains del rest stizzis da qualchosa d'simil nellas imbref-
giadüras da Gian Battista Pool da Samedan. Lò aise
discours da:

„pratum iacens in territorio Cellerinae ubi dicitur in
horreo ministralis in cusessa nominata bainvasch.. ."

Dunque aint a Banvasch (1564 manuasch) eira il talvo
del mastrel.

La veglia tradiziun conferma cha Schlarigna vaiva telas
cuorts. Sur tela tradiziun rapportan co e lo Signur decan
Lechner, e poi eir Dr. Hunziker in sia lavur: Das Schweizer-
haus, III.

Quistas cuorts, emanaivane ledschas u schantamaints
Que nun eira güst bsögn. Ledschas, schantamaints e da que
co sun necessaris inua cha ais ün bun po glieud, bgera glieud.
Quista glieud poi aintra in relaziuns, las relaziuns dvaintan
intensivas, las relaziuns as complicheschan, and naschan
interess cumöns, and naschan eir collisiuns. Allura schi
quistas relaziuns stöglian gnir regledas in ün möd u l'oter.
In Engiadina invece e surtuott in Engiadina sur da que temp
eira bain pocha glieud. Quella pocha glieud vaiva plazza in
pajais, la vaiva l'elbow-room. La vaiva bainschi relaziuns
traunter per. Ma quistas relaziuns eiran poch frequaintas,
ellas eiran simplas, ellas nun eiran complichedas. Existivan
pochs interess cumöns, naschaivan pochas collisiuns. Uschea
eira poch da regler. Scha eira poi qualchosa da regler, schi
aise da dir cha allura nun eira auncha arrivo il secul della
tinta; per regler lur fatschendas, ils vegls nun s'impissaivan
dalum alla tinta ed als mandarins della tinta. Ma in prüma
lingia recurrivan a lur puogns, pruvaivan da regler lur
fatschendas culs puogns. Pür cur cha que nun giaiva culs

pougns, allura as impissaivan ad otras eventualiteds. S'im-
pissaivane eir a ledschas e schantamaints? In que rapport
aise da dir cha per emaner ledschas e schantamaints, ils
vegls schlarinots vessan stuvieu esser libers e patruns da
se svess. Quetaunt eirane in part. Ma be in part. Oters
nun eiran libers, anzi eiran servs u sclevs. Dal Schwabaland
eiran gnieus notiers signurs e giunkers da saung blovischem,
ils Gamertingen e cumpagnia bella. Quels signurs vaivan in
Engiadina sur lur sielevs, lur „familia", scu cha dian las
bargiaminas. Uschea eir a Schlarigna, ad Selatanum. Nel 1139

ils Gamertingen haun difatti vendieu all'uvas-ch tuott que cha
vaivan a Schlarigna, comprais lur sclevs, la familia. Quists
sclevs, siand giuridicamaing be taunt scu chosas, e nun siand

persunas, nun pudaivan natürelmaing avair dretts politics. Nun
pudaivan neir avair il drett dad emaner ledschas u schanta-
maints. La „familia" u famaglia dels Gamertingen e poi
dell'uvas-ch a Schlarigna nun pudaiva statuir normas da sort,
que nun eira sia fatschenda. Sur la familia vaiva da decider
unicamaing il patrun: omnia iura • in scrinio pectoris sui.
Ledschas e schantamaints pudaiva emaner be chi chi eira
liber.

In Engiadina sur oltre la famiglia in proprieted dels nöbels
signurs eiran bainschi eir purs libers, patruns da se svess.
Tels purs libers saron eir stos a Schlarigna. Quels taunt
inavaunt vessan gieu il drett da legiferer. Ma nun eiran
organizzos scu vschinauncha. Eiran bainschi organizzos in
fuorma da cumön, faivan part del liber cumön d'Engiadina
sur. Quist cumön vaiva el, natürelmaing entro tscherts limits,
sieus dretts dad emetter ledschas e schantamaints; telas
ledschas e schantamaints valaivan poi eir per ils libers purs
dellas cuorts e vschinaunchas. In quist möd, cuorts e vschi-
naunchas nun vaivan occasiun ne motiv da s'ingerir ellas
nella legislaziun. Nun crajains neir cha allura hegian fatt
quetaunt.

Ils temps as müdettan. E culs temps as müdett eir
l'Engiadina.

Ils purs eiran in buna part stos sclevs. Ils purs chi
eiran stos sclevs dvantettan libers e patruns da se svess.
Els nun eiran pü lios alla terra, glebae adscripti. Els eiran
libers eir da müder lur domicili. Eiran libers da banduner

lur cuort. Eiran libers dad ir a ster utro, in ün'otra cuort,
in ün'otra vschinauncha, magari in ün oter pajais. Da quist
drett fettan eir üs. Co e lo bandunettan lur cuort. Bandunettan
medema na sainza motiv; bandunettan medema cur cha
vaivan motiv. La bandunettan cur cha in lur cuort staivan
mel. E ster mel staivane nella cuort specielmaing cur cha
vaivan lò adöss ün patrun, ün chastlaun. Uschea ils purs,
dvantos libers, bandunettan las cuorts dels chastiauns. Us

purs da Schlarigna peran d'avair banduno las cuorts dels
chastlauns. Ils purs da Schlarigna peran d'avair banduno 'las

cuorts sper il chastè, ingrazchand a noss Segner chi'ls vaiva
mnos our d'Egitto, il pajais della servitüd. Giaivan a ster
dalöntsch del patrun, in otras cuorts, nellas cuorts libras,
inua spiraiva ajer da liberted. Uschea veglias cuorts gettan
a's perder, lur chesas gettan in muschna. E otras cuorts cuman-
zettan a flurir e a prosperer, nel sulagl della nouva liberted.

Sül territori dell'odierna Schlarigna as mantgnettan
Schlarigna e Crasta. Las chattains menzionedas nel 14. secul.
Ils 2 October 1320, tuts il uschins da Tschlarina fuormaoi
cun Samedan üna cuvgnentscha a scopo da cumbatter ils
ovazzuns del Flaz. (Dumengia Saira 1895.) Nel 1370 circa,
ün urbar dell'uvas-ch declera cha l'uvas-chieu ho „in Cresta
et in Schzelerina dezime grani et raparum que locantur insimul
pro libris XXIX quas colunt Rolandus et Andreuta."

Intourn il 1400, üna charta da feudo dell'uvas-ch requinta
eguelmaing d'üna dischma a Schlarigna:

„umb den zèhenden, der gelegen ist ze. Celerina,
das wir denselben zehenden verlihen habent Uolrichen,

Hainssen sun, genant Murell von Celorina "
Vair Muoth, Aemterbücher, p. 139.

AUura, ils Schlarinots eiran libers. Scu homens libers
vaivane il drett da dispuoner e legiferer. Vaivan que drett
nel cumön d'Engiadina sur scu figls da cumön. Vaivane il
medem drett eir in vschinauncha?

Na sainz'oter. L'organisaziun eira tela cha l'Engiadina sur
eira appunto constituida in cumön. Uschea il drett da legis-
laziun eira in prüma lingia da competenza del cumön: tota
respublica comunis Engadinae supra Pontem Altum. E na da

competenza dellas vschinaunohas.

-

Del rest, bain bod las vschinaunchas cumanzettan a's fer
valair. Ellas pretendettan in tschertas materias da legiferer
eir ellas, indipendentamaing del cumön. Pretendettan quetaunt,
schabain cha politicamaing nun eiran indipendentas, nun eiran
comuniteds politicas, ma furmaivan be üna spezcha da frac-
ziuns. E plaun a plaun, pass a pass, savettane obtgnair ün
drett zieva l'oter, fin all'indipendenza comunela.

Uschea las vschinaunchas, schabain na auncha autonomas,
fingiò aunz la granda partiziun dels anns 1538 e 1543 as
cumpurtaivan in bgers rapports scu scha füssan fingiò auto-
nomas, e procedivan ad acts chi denoteschan üna bella in-
dipendenza. Eir las uschedittas pitschnas vschinaunchas.

Fingiò allura, las vschinaunchas aquistettan proprieted.
Cumprettan spezielmaing eir pasculs.

Fingiò allura, fettane tiermer il fuonz cha vaivan aquisto.
Fingiò allura, ellas fabrichaivan tegias in lur alps. Ellas

faivan eir process e faivan recuors. Guadagnaivan process e

guadagnaivan recuors, perdaivan process e perdaivan recuors.
II güdisch las admettaiva sainz'oter scu parts leggitimas.

Ellas emettaivan reglemaints. Spezielmaing emettaivane
reglemaints sur giodias. Uschea fingiò allura, löng aunz la
granda partiziun chattains luamaints forestels e luamaints da

giodia da prövi e luamaints da pascul emiss da vschinaunchas.
Medemamaing chattains luamaints risguard portis; suosdas e

vtüras. Ed oters sur taunta otra roba.
Ellas concludettan contracts da drett public, specielmaing

traunter per. Tels contracts risguardan las archas dels flüms.
as-ch e pas-ch e gods e rammas e taunta otra roba.

Scu cha fettan las otras vschinaunchas, uschea fett eir
Schlarigna. Eir Schlarigna, insemmel cun Crasta, siand libra
da signurs e chastlauns, quantunque be fracziun, cumanzett
a vulair chaminer svessa, sainza as tegner vi dallas schochas
della mamma, sün egens peis, sün egen ris-ch e sün egen
quint. Da que faun testimoniaunza bgers acts da drett.

Vains fingiò ditt cha nel 1320 Schlarigna furmett cun
Samedan üna cuvgnentscha concernent il Flaz.

Nel 1427, Schlarigna reglett cun Samedan las questiuns
del furled.

Nel 1438, Schlarigna cumparitt scu part in occasiun dell'
arbitramaint sur la tscherna del mastrel.

Nel 1462, Schlarigna participett alla granda cuvgnentscha
sur ils dretts da giurisdicziun ed oters nel cumön d'Engia-
dina sur.

Nel 1518, Schlarigna emanett ün luamaint sur la taglia
e lavur cumöna.

Nel 1520, ella emanett ün oter luamaint sur la giodia
da muaglia. Cunter quist luamaint qualche vschins recurrittan
al güdisch. II güdisch admettett sainz'oter Schlarigna scu part
respundenta. Ils recurrents poi nun fettan brich valair cha

Schlarigna, tuts vschins da Tschlarina et Craista fuorman be

üna fracziun e perque nun saian brich competents da fer
luamaints; quista questiun nun fütt brich ventileda. Ma re-
currents fettan be valair cha il luamaint saia ingüst. Invece
il güdisch trett sentenza in favur da Schlarigna.

Nel 1521 e poi nel 1537, Schlarigna statuitt chartas sur
ils clamaints.

Oters simils luamaints füttan emanos nel 1521 (davart
vachas estras ed anels da püerchs) e nel 1536 (davart laina
da zembar).

Vair lossupra D. S. 1896, 1897.

Uschea, löng aunz cu esser arcunschida in optima forma
scu vschinauncha autonoma, Schlarigna faiva üs da dretts
chi nun eiran be quels d'üna simpla fracziun, ma surpassaivan
medems e anticipaivan bel e bain ils dretts cha la vaiva
d'aquister in seguit.

Nel 1538 las vschinaunchas d'Engiadina sur F. M.

partittan il territori cnmön. L.is vschinaunchas survgnittan
in quist möd egen territori, minchüna per se; èllas survgnittan
egen „buel" (vair Statüts 1563). Ed insemmel cun ün egen
territori u buel survgnittane eir ils oters dretts da vschinaun-
chas autonomas, taunt inavaunt cha nun als vaivan gieus
fingiò aunz. In speciel survgnittane eir il drett da legiferer,
dad emaner ledschas e schantamaints libramaing, s'inclegia
a norma dels statüts del cumön.

Uschea eir Schlarigna nel 1538 survgnitt egen territori.
Ed insemmel cun ün egen territori Schlarigna survgnitt eir
ils oters dretts d'üna vschinauncha autonoma, taunt 'inavaunt
cha ella nun vaiva gieu quels dretts fingiò aunz. In speciel
Schlarigna entro üs limits atschennos survgnitt eir il drett dad

emaner schantamaints.
12

Lossupra dispuonan in prüma lingia üs Statuta civilia
d'Engiadina sura del 1544. Vair Wagner e Salis, Rechts-
quellen des Cant. Graubünden.

Us Stratüts civils del 1563 poi statueschan sco sguonda:

„La drachiüra nu daia arumper Drets d'Wschinaunchia
ne possa.

Hais statieu: Chi innua alchiuna Wschinaunchia l'g Cum-
mön ò fat ün qualchi hordinatiun u alluamaints sieua l's plu,
u uschigliö sieua la fuorma solita, da quella Wschinaunchia:
Chia alhura qualunche parsuna da quella Wschinaunchia daia
ster et giudair aquel luamaints, e brichia fer otar. Et üngiuna
Jurisditiun s'daia intramettar ad arumper ne in tuot ne in
part tel luamaints. Et innua ün qualchi Jurisditiun s'intramtes
da arumper ünqualchiosa, in tel luàmaints: Alhura l'g Mastrel
dalg Cummön in Zuotz daia clamer in Dret aqueUa Jurisditiun,
et aquels mediaunt l'g Drett chiastier par dysch flurins:
scoduns truaduors, par immiinchia gieda, et ultra seguond l'g
Cas, et taelmaing chia otras Jurisditiuns piglian alondar oura
exaimpel e nun schforzan aluamaints da Wschinaunchias.

Vain arsaluo in quaist stratüt.

Arsaluo, innua chi fussan alchiunas speciel parsunas da

quella Wschiaunchia, las quaelas dschessan che gnissan tres

aquel luamaints fats grauedas: A tal parsunas, schellas cum-

paressan auaunt l'g Dret bain bod, sieua chia tel luamaints
sun fats, daia gnir tgnieu Dret, e sü sura giüdicher, aque
chi hais giüst et appusaivel: sainza raspet dalg precedaint
stratüt, ma nun cumparand las parsunas grauedas, bain bod
sieua chi sun fats tel luamaints, in aque alhura daian ster
quel luamaints, ne gnir tres la drachiüra par öngiüna uia
aruots, daco chi indriza l'g surscrit stratüt.

Vain eir arsaluo l's drets da schodüna terza parsuna chi
nun hais da la Wschinauchia, intyrs nun uiolos, nincuntar
la quaela l'g precedaint stratut nun daia hauair üngiün loe.

Vain argiüt, chia speciel parsunas, chi uulessan s'mettar
incuntar aluamaints da las Wschinaunchias, saian culpauntas
da cumparair in term da oick dys, sieua c'hia dit aluamaints
füssan fats, hauaunt Dret. Et passo dit term nun egian alchiun
drets plu da inpugner dit luamaints."

Nel medem senso dispuona il Statüt 32 del 1664 intitulo:
Davart l's schantamaints d'Wschinaunchia. Vschinauncha po
fer schantamaints. Quists schantamaints dajan gn'ir preletts
a vschins e Hinderses. Quels haun poi drett da s'aggraver
cunter ils schantamaints tar il güdisch, entro il term dad
8 dis. II güdisch examinescha scha ils schantamaints im-

pugnos sun güsts ed appusaivels, in speciel eir scha nun
vaun cunter ils statüts del cumön. Spiros ils 8 dis ils schanta-
maints nun paun pü gnir impugnos, ma dajan gnir salvos

inviolabelmaing.
Vair eir ils Statüts civils del 1840, No. 25.

• Dunque las vschinaunchas vaivan il drett da fer schanta-
maints. Da quist lur drett fettane eir üs. In speciel fett
üs da que drett eir Schlarigna.

Schlarigna emanett schantamaints la prüma vouta nel 1562.

Almain sune quels ils prüms cha cunschains.
Che aise da dir da quels schantamaints?
Na güst bger. Neir güst bger da bun. Ün capo d'opera

nun eirane. Que chi ais del rest pardunabel.
Üna ledscha, per valair qualchosa, stu correspuonder

a bgers requisits. Ella stu dir qualchosa. Na roba inütila.
Ma roba necessaria, roba essenziela, roba relevanta in drett.

> La stu dir be roba necessaria e na otra; la ledscha nun daja
esser bagliaffa. La stu dall'otra yart dir tuotta la roba neces-
saria: la ledscha ho dad esser completa, ella nun ho da
cultiver ün laconismo esagero, ella nun ho da discuorrer in
fuorma d'ingiuvineras. Ella ho da discuorrer cun pleds clers
ed inclegiantaivels. Sas normas poi haun da chaminer in bun
uorden, in uorden logic e sistematic: que chi tuocha davaunt,
ho da gnir miss davaunt, e que chi tuocha davous, ho da
gnir miss davous; las normas nun haun da gnir missas üna
tres l'otra, il legislatur nun daja confuonder orgels cun tschüv-
larots. In quanto al contenuto poi, la ledscha stü esser
umauna e raschunabla e correspuonder al lö ed al temp ed

al pövel.
Nun pudains güst dir cha ils schantamaints dels 1562

correspuondan a tuotts quists requisits. In prüma lingia la
fuorma. ais manglusa. Poi il contenuto ais del tuott incomplet.
Roba importanta nun ais menziuneda niauncha cun ün pled.

Invece vegnan menziunedas bagatellas ch'ün vess chöntsch pu-
dieu lascher d'vart, sainza üngün dann.

Che diane quels schantamaints in pochs pleds?
Dian cha a Schlarigna vegnan tschernieus cuvihs et

ritschadurs. Medems vegnan tschernieus per 1 ann. Vegls
cuvihs assarmaintan ils nouvs. Vegnan fixos ün pêr càs

d'incompatibilited. Cuvihs haun drett da fer tschertas
d'incompatibilited. Vuvihs haun drett da fer tschertas
spaisas, però cun prudenza. Dajan tegner üna contabilited,
medema vegn poi revaisa da lur successurs. Durante lur uffizi
nun haune giodia da god. Laina da fabrica daja gnir missa in
âdöver entro ün temp fixo.

Que ais circa tuott. Que ais pochett.
Quists schantamaints statuivan cha dajan gnir salvos in perpe-

tua. Per furtüna nun eira que il cas. Anzignittanbainbodrenovos.
Nel 1609 Schlarigna emanett nouvs schantamaints ed ün

nouv estim. Quists schantamaints haun 123 artichels. Els
vaivon da rester in vigur 5 anhs; decuors medems vaivan da

gnir renovos schantamaints ed estim. Predichant da Schlarigna
eira allura Zaccaria Pagliop, persuna scorta e da bella dot-
trina. El pera dad avair collaboro als schantamaints, e cun
success. Vair Annalas IX. •

Zieva 5 anns, nel 1614, Schlarigna fett nouvs schantamaints
e nouv estim. Vair D. S. 1896. In seguit Schlarigna renovett
regulermaing sieus schantamaints mincha 5 anns, pü tard
mincha 10 anns. Quists schantamaints ans sun mantgnieus
completamaing u squasi. Els offran ün interessant queder del

svilupp economic da Schlarigna.
Oltre ils schantamaints dels anns 1562, 1609 e 1614 sun

fingiò publichos auncha quels del 1694. Vair D. S. 1897.

Nun sun auncha publichos schantamaints da Schlarigna del
18. secul. Uschea fin in uossa stüdis sur il svilupp da

Schlarigna nel 18. secul nun eiran facils. Que ho parieu
giavüschabel da faciliter medems stampand nellas Annalas eir
schantamaints da Schlarigna del 18. secul. Uschea laschains

seguir ils schantamaints del 1769.

Inoltre laschains seguir il quint da vschinauncha del 1760.

Lossupra auncha pochs pleds.
La vschinauncha spendaiva, natürelmaing. Ella spendaiva

per che scopos? Ella spendaiva per sieus scopos, per ils

scopos da vschinauncha. Ma quels eiran sieus scopos, quels

eiran ils scopos della vschinauncha In generel as pudarò
dir cha la vschinauncha vaiva allura almain in prüma lingia
ils scopos cha ella ho hoz; per conseguenza ella spendaiva
allura in generel eir per ils scopos per ils quels ella spenda
eir hoz, schabain zuond bricha na per tuotts. Ella spendaiva
per ils scopos hozindi attribuieus alla comunited politica. Ma

jia be per quels. Da que temp, in vschinauncha ils fullasters
'nun vaivan vusch; in vschinauncha vaivan vusch be vschins.
Uschea nun pudaiva exister ün'egna comunited vschinela; ils '

scopos e las funziuns chi hozindi spettan alla comunit'ed
vschinela appartgnaivan allura tutti quanti alla vschinauncha,
sainza distinziun traunter roba politica e roba vschinela.
Uschea la vschinauncha vaiva eir da spender per ils scopos
püramaing vschinels. E que ho ella fatt. Lossupra aise da

congualer il quint. La vschinauncha pajaiva sieus uffiziants
e sieus impiegos e lavuraints: cuvihs e revisurs da quints,
mêss e bulladur, paster e spazzachamin. EUa faiva fer e

mantgnaiva chamanas da pasters e fuorn, vias e punts ed

archas, ella faiva cummader la stadaira, ella faiva tagler
laina, ella pajaiva ils lavuraints ed als daiva la marenda u
la bucheda. Ella contribuiva in favur da povers compatriots
chi vaivan pers il lur tres incendi. Uschea nel 1760 Schlarigna
peja 31 R 42 cr. in favur dels incendios da Luven.

Ma la vschinauncha allura nun vaiva be scopos
chi hoz appartegnan alla comunited politica e alla comu-
nited vschinela. Dimperse ella vaiva ' eir oters scopos.
Nempe ils scopos della comunited ecclesiastica, in speciel
della comunited evangelica. La religiun allura, bger pü
cu hozindi, nun eira chosa privata. Ma ella eira chosa
publica, ella stuvaiva gnir administreda tres organs publics.
Hozindi però faun part della comuriited politica na "be 're-
formos, dimperse faun part da medema eir cattolics. Uschea
la comunited politica nun po administrer ella las chosas re-
ligiusas, ella nun po esser identica cun la comunited religiusa.
Per administrer las chosas religiusas hozindi voul que ün'egna
comunited religiusa, a Schlarigna appunto la comunited evan-
gelica. Nel temp vegl invece eira que different. Seguond l'üs
generel del famus bun temp vegl, in vschinauncha gniva quasi
be tolereda glieud della cretta u confessiun dominanta: cuius
regio, eius religio. Uschea a Schlarigna eiran be reformos,

in ogni cas vschins da Schlarigna eiran be reformos. Uschea
la vschinauncha pudaiva sainz'oter surpigler las funcziuns chi
hozindi appartegnan alla comunited religiusa, alla comunited
evangelica. E diffatti la vschinauncha allura surpigliaiva dittas
funcziuns, ella surpigliaiva l'administraziun dels affers religius,
ella pajaiva las spaisas chi and resultaivan. Ch'ün conguale-
scha lossupra il quint. La Vschinauncha pajaiva allura il
consistori. Ella pajaiva il predichant. Ella pajaiva la fabrica
e la manutenziun della baselgia. Ella pajaiva la mobiglia e

las pertinenzas della baselgia: II sain, l'ura, l'öli per medema,
las uras da sablun.' sün chanzla ed oter.

Nel 1760, la vschinauncha da Schlarigna spendaiva in
tuott R. 558 k. 46. Hozindi, la vschinauncha politica suletta
spenda circa frs. 30,000 all'ann. Que as clamma progress.

Ma allura taunt poch cu hoz bastaiva que da spender.
Dimperse per pudair spender, ün stuvaiva avair eir ontredgi.as,
natürelmaing. Uschea la vschinauncha vaiva entredgias.
Dinunder cha medemas provgnivan, resulta darcho our dal
quint.

La vschinauncha vaiva ovas, èrvedi, furled, ster, stadaira,
fuorns, stevels etc. Ella inchantaiva que. Our dals inchaunts
entraiva saimper qualchosa.

La vschinauncha vaiva linam. Ella inchantaiva eir linam.
La vschinauncha pretendaiva taxas, almain da fullasters. Ella
pretendaiva taxas eir da tscherts homens d'uffizi. Cur cha's
trattaiva da tscherner per ils uffizis da Vuclina e da Clavenna,
Schlarigna tramattaiva sieu hom da cumön in Cumön Pitschen.
Quel daiva giò sa vusch; e scha que giaiva bain, schi il
nouv tschernieu daiva als homens da cumön üna bunamaun.
La vschinauncha pretendaiva cha quista bunamaun la vegna
consegneda ad ella.

La vschinauncha survgniva eir sa part vi da stipendis
e pensiuns.

Nel 1760, las entredgias da Schlarigna muntaivan a circa
R. 600. Hozindi, medemas sun muntedas bel e bain. Duhque
progress eir in quist rapport.

Per il rest, stuvains rinvier al quint ed als schantamaints.

Documaints.

i.

Schantamaints del 1562.

Instrumaint chials cuuis ne oters humens dad offici da
la uschinaunchia Tschlarina nu daien spender ingutta sur
la uschinaunchia.

In num dalg Signer amen. Lg an dla sia naschinscha 1562
Inditiun schinckaeula Di uaira prüm dalg mais Maey In Tschla-
rina auaunt la baselgia dla saenckia Trinitaed et allo sun
stos araspos la maer part da uschins et haun hurdino et
adritzo cun bunanim et par üna buccha chia quels chi eiran
cuvis numnaedamaing Andrea Gratzchin Jachiam Bunhum et
Jan Manella et els trais saien ublios da clamaer tiers els
trais oters uschins da bun inclyt et dits sys hummens daien
hurdinaer artichels aque chia ad els sumalgia giüst par lur
sarramaint par ütel da la uschinaunchia Item suranumnos cuuis
et ritschadurs tres cumandamaint da uschins haun 'tscharnieu
Jan Batista Futschoel Jan Padrut Blaunch et Jan Batista Chesel
ils quaels hummens tscharnieus cun ls surscrits cuuis par
lur sarramaint haun hurdino sutscrits artichels.

Ilg prüm haun els hurdino chials cuuis u ritschaduors
chi uignen tscharnieus in lg timp chi ho da ngir nu daien
spender ingutta sur la uschinaunchia ne faer tesra tiers
hustyrs ne utru in Tschlarina sulettamaing Item schi uain
ad esser bsoeng ad ir our d'uschinaunchia in fatschendas
da uschinaunchia alhura paun els spender et daien paiaer
our d'lur egien danaer u da lur egna bursa et scriuer et
nutaer in üna cedla aque ch'els haun do oura et par che

causa chels haun spais et in la fin dalg aii ils cuuis chi
uignen tscharnieus in lg an chi uain zieva daien guardaer
las cedlas et ad els restituir par lur sarramaint aque chels
haun schburso schels haun spais honestamaing et poick Item
schi uain ad esser bsoeng a clamaer alcküns uschins in
fatschendas da la uschinaunchia giand our da la uschinaunchia
alhura dits uschins daien eir spender et paiaer our da lur
egens daners et da lur egna bursa et ils cuuis daien ad els

restituir aque chels haun schburso par lur sarramaint scha
els haun spandieu honestamaing et poick Item haun els hur-
dino chials cuuis nu daien ngnir tscharnieus ne alg oumoen
grand ne alg pitschen tut ilg an Item -als cuuis u ritschaduors
nu daien prender laina da zember a fabrichiaer in gods
tassieus ne ils uschins ad els daer licentzchia tuot lg an.
Item haun hurdino chia tuts officis da la uschinaunchia nu
daien spender ingutta sur la uschinaunchia tut ilg an et in
la fin dalg an ils cuuis daien satisfaer lur paeia par lur
sarramaint Item haun hurdino chia suurins nu daien cuuiaer
insemmel Item haun hurdino sch'ün uschin ngniss a prender
laina da fabrickiaer u da zember et quella laina saia par
mauns auaunt dus ans fatta et ils cuuis nu "daien ad els
daer otra laina auns chels hean miss quella in adoeuer, et
zieua que chels l'haun miss in adoeuer schi sun els ublios
da daer ad els suainter lur bsoeng et scha els nu metten in
adoeuer alhura ils cuuis daien prender quella laina et la daer
ad aquels chi haun bsoeng Item haun hurdino chials cuuis
daien daer alg sarramaint als cuuis tscharnieus alg an pra-
schaint et ils cuuis tscharnieus daien eir daer ilg sarramaint
a lotra glieut dad offici quaists surscrits schantamaints da
saluaer et aque daia duantaer dad an in an et uschea aruman-
gair et esser in ualur in perpetua. Item zieua aque chia
dits artichels sun stos fats et hurdinos sun stos mnos et
lyts auaunt tuts uschins et tuts par ün anim et üna bucchia
sun stos cuntaints da saluer quels in perpetua. Duantedas

sun quaistas chioses in lg loe scko sü sura sto siand pra-
schaints surscrits hummens tscharnieus sufficiaints ruuos et

dengs da fe.

Et eau Jackiam Jecklin public nudaer quaist preschaint
instrumaint d'cuncordgia nhae scrit cun mia issaina et num
solits aqui schantos nhae cufarmo in fe da tuttas surscrittas
chioses.

II.

Âschantamaints d' üna hundreda vschinaunchia da
Sdilarigna dels 3 Avrigl 1769.

In Nomine Domini Amen.
Anno 1769 die 27 Mars Cellerina sun ils seguaints radonos

insemmel per renover estims et schantamaints:
Sr Ml Murezen J. Manella Mastrel Regente,
Sr Ml Antoni Marolaun per l'Alp Zura,
Sr Flori Fl. Salis, per l'Alp Staz,
Sr Antoni N. Janzon per l'Alp Zuot,
Sr Antoni Bonom per l'Arett
Et Flurin Marolani Covich. Ls oters Covichs eiran absaints.

Ils quels haun renovo sco zieva vain.

Ao 1769 die 3 Aprilis sun ils sudts schantamaints stos
accettos et confirmos da tuots Sigrs vschins, radunos in chesa
mia. Ett nel preschaint Cudasch scritts tres me Flurin Ant°.
Marolani p. t. Covich.

Artichel No prüm. Ais ordino chia Sigrs sur ils aschanta-
maints dessen ogn'ann Is fer ler in Baselgia, suot paina da

x 30 per ün, et quels sco eir l'inter govern dessen observer
et fer observer quast et tuots ils oters subseguaints suot paina
da pajer del proprio vuliand fer gratia; et creschind qualche
differentia sopra quast artichels daja quella gnir discutida da
Truaduors da noassa vica et quels nun dessen havair schüsa.

2. Cur vain tratt a vschins, per che esser s'voeglia, >ls

püss daian saimper valair, in paina da fl. 40 per vouta a
scodün chi nun vuless ster a que. Chi vo in Diettas, eongres,
u mezas Diettas, detta k. 30 u ün past a scodün vschin d'anns
16 in sü. et scha chi vo in Comoen pitschen, in occasiuns
d'officis d'Valtelina u Clavenna u oters arfsches qualchiossa
d'bunamauns, (ourd'vart la marenda) las consegnen a Covichs

per üs da vschins.
3 Estim nun spo ne vender ne aliener, ne da roba, ne

da (s. h.) muaglia. Estim da R. 500 po stadager üna (s. h.)
vachia, et per ünna vachia vain mis ün Chiavalg, 2 Muojas,
4 vdels, 6 Chevras, 10 Chios d'beschia; mo vachias, sterls,
et vdels, compros la prümmavaira, per vender l'utuon, cioe

compro zieva mez Mars, et vendieu aunz mez ochiuorn voul
Estim dobel, cioe per üna vachia R. 1000.

Ün vschin po tegner duas Chevras sur Estim, per ünna
vachia sur Estim ais paina A 1.

Fuons chi nun ho pü alpagio in noassas alps voul R. o

per vachia, vide l'cudesch dellas chiartas.
Estim da R. 1000 po stadager ün bouf, manchiand estim

peja k. 5 per R. 100 et da R. 500 in gio peja k. 10.
Estim da R. 4000 po stadager ün pèr (s. h.) boufs, manchiand
estim peja k. 5 per cento, mo siand a chiaschoel peja in l'ün
et oter gro l'dobbel.

Muaglia sted' 8 diss sün la paschüra daja ster a mez
estim et pasturetsch, mo po eir ster fin chialanda lülg
uschea; mo passand dit term ais estim inter, uschea eir que
s'cumpra zieva dit term ais solo 1/2 estim et pasturetsch.
Ün bouf sur Es'tim peja A 2. Chiarn grassa per propri üs

po scodün stadager, mo fand mercantia peja A 2. Vuliand
metter ün bouf in munt fin haun dretts, s'po fer lavurer
fin meza sted, allura l'metter da gras.

Chi do u piglia boufs a chiaschoel nun poassa pigler
otramaing co cun pach da fer tuotta sia Lavur, et sajen
oblios dals der a Lavur Comoena. Et nun siand mnadüras
sufficiaintas chiatten d'otras a sieu cuost, et eir furneschen
las üsaglias, sotto pena. Estim s'po giudair cun che muaglia
s'voul, mo la tegna innua ho Dretts.

Circa fer ster las (s. h.) chevras our dels pros, chia
l'govern hegia l'inspectiun.

4. Chi venda u tira davend tuot il sieu ais privo del
vschinedi, mo sch'ün gnis almain causa disfortüna u simile,
tel resta vschin, pajand la taglia annuelmaing da R. 150.

5. Sün command del Mes, cur s'tir a vschins, las femmas
et fulasters dessen trer gio paina k 12 per ün, et vschins,
(siand clammos cun paina) et nun comparind, ls vegna
piglio k 6 sainza gratia, et Covichs dumandan l'prüm parair
al Mastrel Regelite et ziev'a quatter 0 tching velgs, et allura
üna vouta alla dretta (zieva maun) et l'otra alla snestra.

6.Covichs per lur saramaint nun fatschen spaisas superfluas
a quint della Vic;i, et fand nun ls daja gnir bonifichiq ünguotta.
Et intuorn il flaz fatschen il tuot per cussalg da Vschins.

Ogni Covich des la sted fer piner et l'inviern mner circa
400 Chiargias sassa u pü per cussalg da vschins.

Covichs dessen fer ir ün hom sur ils aschantamaints et
duas Munteders ogni 15 diss a visiter las ârchias, cioè ils
Maiss Meg, Jün, Lülg, Avuost, et siand temp d'ovazuns eir
il Mais d'Settembre.

7. Ogni Covich ais oblio da scriver in zegla der et havair
dell'honorata vicinantia per pudair der ün giüst quint, et taunt
fallas da fulasters co quints generels dessen tuots gnir scritts
in ün Cudesch, acciò s'poassa eir zieva Is ler, suot paina
della refactiun scha la vica suffris dann. Tuots trais covichs
sun oblios da mantegner ün (s. h.) Tor per ün, et Is tgnand
precis vairs grischs et da bella Raza a lod dels hommens
sur ils aschantamaints (ils quells dessen havair l'inspectiun
per lur saramaint) Is vegna bonifichio R duas per ün, et
sudts Tors dessen esser pinos per Is quindesch di Genaro,
et scha qualch'ün vules der (s. h.) Tor avaunt, croud'in falla
da xrs 6 al di, aplicabels alla compagnia inua* sudeta (s. h.)
vachia vo ad alp,. Et sudets (s. h.) tors nun dessen gnir giüts
ne aunz las nouf la damaun ne zieva las quatter la saira.

S'saviand Is trais covichs covgnir (et siand a sufficientia
per las [s. h.] vachias), poassen fer chiastrer ün (s. h.) Tor
a chialand'avrilg, mo scha Is duas nun servissen, chiatten
ün oter.

Al pü 15 diss zieva l'ellectiun da noufs covichs daian
covichs velgs render quint als 4 Depüttos dellas alps, et sün la
main schiüsa, et quels daien approber et rebüter per Jur
saramaint, al che taunt l'honnorata vicinanza co covichs
dessen ster.

In pigler sudett quint ais lur salari Rains duas applicabels
als 4 hommens da quint, l'covich chi renuntia et il Mes.

8. Tuots fittadins dessen pajer las Taglias da lur fitteda
et nun fand dessen pajer ls patruns, sco eir Is patruns dajen
respuonder per il bain viver da lur fittadins fulasters taunt
scha la fitteda ais granda co pitschna, tenor sentenza fatta
Ao 1707. Et Covichs dessen osserver scha quel chi do foe
et loe hegia del sieu per esser sgürted, accio la vicinantia
nun veng'in dann, et scha Covichs manchainten, suotta-
gieschen els.

Ais eir ordino ch'üngün nun detta ricover ad üngiün Petler
pü co trais diss al mais paina A 10, e't Covichs chiastien
sainza gratia. Riservo glieud da mistaer et bun deporto.

Eir dajan Is Patruns der las usaglias (suainter la fitteda)
per ir a Lavur Commoena.

9. Tuots fulasters chi haun roba in Cellerina ls gnand
fatt oura fallas u taglias dessen subit pajer u favler cun
covichs, et nun fand, dessen covichs metter maun a lur flüjas
et sdanner, insemmel cun tuots cousts, et nun fand pejan els.

10. Scodün chi pretenda d'esser creditur della vica daj'
ogn'ann aunz Chialanda mèg salder sieu quint sotto pena
da perdita da tuottas sias radschuns, et üngün nun daja der
ünguott'ad üngün a quint della vicinanza sainz'uorden da
covichs, et dand saia mel do.

Zieva ch'ün ho vis sieu quint et smanches qualchiossa,
nun daj'ad üngün gnir bonifichio ünguotta.

Fallas fattas our del govern (nun siand cunter ledscha)
nun daien gnir ne uzedas ne sbassedas, ne covichs tiran
intuorn sopra tel merit, mentre sajen indrett stos avisos del
fatt, et aviso il reo. Covichs dajen fer clammer in Baselgia
la Domengia, temp oaich 'dis, tuot veng'a vair sieu quint, et

nun gnand hegen pers lur radschuns.
Et in fer our fallas hegen xrs 24 per ün, mo nun agreivan

in oter la vica, ne manchiand qualchün metten oters in sieu pe.
11. Circa tscherner sudos (chia Dieu saj'el avaunt) vain

annullo tuottas cufgnentschas fattas, eccettuato l'oblig da
fulasters chi nun sun filgs del Commoen chia tiran I'prüm
sainza trer büschia et aunz trer büschia, saj' in liberted da
vschins da fer our las pejas.

12. Ungiün saja maschel u femna nun s'presüma da
chiatscher maun als büschens, cun tagler, furer, pigler sü,
suot paina d'üna A a chi contrafo, et gnand do dann in
bains da particolers chia la vica fatscha commader. Del temp
s'baivra la (s. h.) muaglia, üngiün nun leva ne mett'aint in
ils bülgs vaschella brudiga' u otras robas ascras, paina k. 6

per vouta. Sura ls bülgs d'Crasta et Cellerina s'lascha chia
metten hommens a lur bain plaschair. Da quinder innavaunt
tuots trais bülgs saien in generel, sco eir las spaisas per
l'inductiun et extractiun del ova, mentre però chia l'ova della
fontauna saja saimper abbondante per tuots trais bülgs.

Scodün chi da quinder innavaunt gnis ellett per hom
sur ils Bülgs et nun prestes obedientia, al main per duas
anns, croud'in falla da R. 3 aplicabels als oters Depütos, et
ogni duas anns, eir scha gnissen confirmos, daien render quint
da lur administratiun.

13. Vschins sun in libarted da cumprer oura fulasters
tenor strattüt. Cumprand fulasters chi nun sun filgs del
conimoen fuonz u oter in noas territori, vschins dessen pudair
spendrer tels fulasters, nun dessen neir gnir in Plazza per
inchianter inchiaunts contra volunted da vschins.

Ao 1702 ais fatta la seguainta ordinatiun: Fulasters chi
haun da velg inno stanzagio aco, dessen gnir salvos tenor stylo.
A fulasters gnieus da cuort temp inno per stanzager in noassa
vica ls daja gnir taxo annuelmaing que sarò da radschun,
ultra la dispositiun del aschantamaint, et ogni trais anns dajan
ils covichs cun quatter Depütos dellas alps arnover la taxa
dels fulasters.

Tuots fulasters dajan pajer k. 13 per R. 1000 annuelmaing
et que essendo gioden il benefici da R. 23 circa al ann
d'officis d'vschinaunchia.

Fulasters chi nun sun filgs del Commoen daien mantegner
las vias temp d'inviern sainza dann della vicinantia.

14. La Chiascha della Vica ais in chesa da Sr Ml Antoni
Frizzoni, luaint sun instrumaints velgs, la clef della chi'ascha
della Plaif in Sameden, scritts u credits della Vicinantia, il
Cudesch velg dellas chiartas et 6 Patronas.

II Cudesch nouf dels aschantamaints sco eir oters dajen
ogn'ann gnir consignos a Covichs, et scha Is perden, saien
oblios da purter gio tuots danns la vica pudes havair.

15. Immünchia vschin d'anns 16 in sü po der sieu parair
et ais autentic. Chi voul der vusch in Cellerina daia chiaser
4 Maiss l'ann, avaunt, reservand vschins chi chiesan in il
Commün, quels paun vuscher a per d'oters, sco eir vschins
habitants our del Commoen, dessen pudair vuscher ut supra
suottagiaschand a tuottas gravezzas della Vica resalv tschernas
da sudos, da correspuonder cun que Commoen innua chesan,
suainter els proceden cun noas Commoen.

16. In eleger Mastrel et Drechiüra della vica paun Covichs
cerner lur 6 hommens da Comoen et cun quels eleger chi
ad els pera per boen, siand glieud da temma da üieu et

satisfactiun nel offici. Gnand ellet qualche officiel da qua-
lunque soart, saj'el culpaunt d'obedir a vschins, covichs et
hommens da Commoen, suot paina da A 10 ultra danns et
cuosts per si'intardaunza.

Mastrel et Truaduors d'vschinaunchia sun oblios 15 diss
ziev'elletts u ün past u Rainsch mez per vschin d'anns 16

in sü, sco eir qualchiossa d'spaisa chia Covichs et hommens
da Commoen faun in ils eleger, ls Truaduors peian bzs 18

daners per ün, l'rest peja l'Mastrel, et l'saramaint daia dürer
tuots duas anns; l'Mastrel ais eir oblio da tegner u fer tegner
l'hostaria da Drett, sco eir daia gnir our d'Baselgia dalungia
zieva l'Minister.

17. Ungün Trueder da Criminel des pudair gnir trammis
a Commoen grand, suot üngiün pretext, et. des der il paun
et vin in distributiun della S. Tschaina, et tegner il Chialisch
in der our la S. Tschaina, et eir des der ,R. 14 l'ahn da
metter in zegla. Chi vo a Comoen grand des der R. 1. 48
daners da metter in zegla. L'hom da Commoen grand et
Trueder da Criminel dettan (suainter stilo) R. 5 d'vin, for-
magio bun, glivras 15 et michias 40, las quelas des il Covich
proveder a lur cuost. II Trueder in Civil ais culpaunt k. 54

l'ann. da metter in zegla, l'hom da Commoen sur ann des

contribuir R. ün l'ann, et in absentia sia sco eir del Trueder
da Criminel poassen eleger ün in sieu pè siand hom quali-
fichio.

L'hom da Commoen grand u pitschen daia la prüma vouta
s vo in Baselgia der sincera relatiun da que ais sto fatt,
paina k. 24 a chi manchiainta. II paun et vin vanzo della
S. Tschaina des del Mes gnir purto in chesa del Sigr Minister,
insemmel cun il Chialisch, et il Mes des eir metter sü il
vin d'intaunt s do our la S. Tschaina.

Ils Appredschaduors dajan der k. 36 per ün ogn'ann da
metter in zegla. Ils hommens sur il Chiaschoel nun dessen
clammer üngiün cur vaun a vair l'Chiaschoel arsalvo scha
füs da clammer l'Trueder da Crimminel, paina R. 1 per ün
et vouta.

Circa la taxa dels officis vide eir vi som l'Cudesch da
linam da Taxa.

1779. Homens da Comoen grand et pitschen sun oblios
da scriver in Cudesch de Vicina l'acta seguida in lur sessiun,
sotto pena sine grazia da x 30 per vouta.

18. Scodün alp daia tegner ün (s. h.) buoch, paina R. 1

per alp, et darchio chia Covichs chiatten els a cuost del alp.
Ungiün nun daja lascher ir zieva chialand'Ottobre (s. h.)

buochs veiders chiastros cun las chevras, paina R. 1.

Neir Pastuors piglen in conseng muaglia fulastera paina
R. 1 per chio.

19. Sün il di d'St. Jan daian tuots vschins et fulasters
d'anns 60 in giò comparair cun lur egnas arraas, paina k. 12

per ün.
20. Termaduors sun al preschaint Sr Ml Antoni Marolani,

Sr Ml Antoni Frizzon, Sr Gudains Flurin Marolaun, et ls
daia gnir bonifichio k. 6 per term, temp 15 diss, et nun dand

in sudt temp dettan x 12 sainza gratia.
21. Hommens sur ils Clemaints (ils quels daien decider

tuottas differentias chi naschen causa ls clemaints, tenor la
chiarta da Clemaints, cuj relatio) sun Sr Maschel Antoni
Bonom, Sr Ml Antoni Marolaun, Sr Ml Jan Gud. Salis, Sr Ml
Antoni Frizzon, Sr Flori Anda Salis, Sr Godains Gud. Salis,
con inclett chia vegna arnuvo la chiarta dels clamaints et paina
k. 12 a chi chiaragia innua nun ais via u clemaint cun
roudas feredas, aplicabels la mited a chi artschaiva l'dann
et l'otra 1/2 a chi pendra.

22. Las ovas, hervedi, fuorleit, Niderlag daien gnir in-
chiantos ogni 5 anns. Fuorns, uras, ster, stadaira, steval chiar-
nadüra daien gnir inchiantos ogn'ann avaunt Baselgia, chi
do plü tira, mo saien culpaunts da der süjarted a lod da
vschins. Fulasters chi nun stanzagen in noassa vica nun paun
gnir piglios per Compangs. Que chi ais inchianto daja rester
sald, sainz'üngiüna revaisa, et aunz inchianter daia gnir taxo
et spezifichio cun che daner s'daia paier, et sudt daner des

gnir do al Pradichiant sainza dann deÜa vica, et nun paiand
daien Covichs scouder our per l'terz da main a quint del
Pradichiant, cioe Covichs dessen scouder la prebenda our dels
inchiaunts et linam da taxa alla pü lungia aunz St. Andrea,
et nun siand avuonda et siand n'eir daners della vica avaunt
maun daien our della taglia doppo piglied'aint complir quella,
sco eir Covichs dessen fer fer et mner et metter in schandoler
la laina del Minister.

Quels chi inchiaunten las ovas sun oblios da der a vschins
ils Peschs chi nun passen glivras 2 al luamaint, et quels

da glivras 2 fin 4 a xrs 10 et 4 in sü xrs '12 et na da tpü,
et creschind differentia dels peschs per la qualitet, daia gnir
do la mited grands et la mited pitschens al luamaint, paina
R. ün. Vschins et habitants paiand R. ün et s'dand in noatta
a quel ho las ovas paun pascher a sieu beneplacit, mo nun
passen tres las herbas, paina R. ün, la mited a chi artschaiva
l'dann, l'otra mited a chi pendra. Mo dadains la punt Chiar-
nadüra e our d'vard il bratsch s po pascher per ünguotta
et ais prohibieu a quel chi ho las ovas da pascher cun
l'arait l'ultim ann d'prümmavaira.

Quels chi inchiauntan l'hervedi sun oblios da pigler ün
Covich cun els cur vaun a Sameden a inchianter, et l'dettan
xrs 30 daners. Item ls medems sun oblios ogn'ann da der
al Minister cur vo a Chiapitel a quint 3 ongari. Tuot il pasch
chia l'hervedi ho Dretts po eir la Vica fer pascoler a sieu
beneplacit. Ils fuorns vegnen mantgnieus quel da Crasta et
Cellerina our della chiascha publica, mo vuliand ils da Crasta
fer fer aint sieu soeli pü suenz co Cellerina peian cun del
lur, nun derogiand a scrittüras chi pudessen gnir chiattedas in
tel merit.

Chi inchiaunta l'steval ais oblio del nettager aunz la
beschia giai'aint, aliter.

In tuots fats daj ogn'ün per sieu saramaint zieva sieu
interes procurer quel della vicinantia.

23. La beschia da Taschins chi manna sün noas Territori
per gnir ed ir davent, comprais las guidas peia PIe 14 per
cento. Mo quels chi nun resten sur noat chia pejan per
transit, per gnir et ir, comprais las guidas pIc 12 per cento.
Mo scha s'imbattes nosch ora, ch'els stuessen ster da pii, pe-
ian per que staun PIc 7 per noat, et our d'vard que nun vegnen
aggravos ünguotta. Observand il seguaint uorden: Taschins
chi voeglen passer tres noas Territori daien aviser Covichs
u quel del hervedi, accio nun vegna traparieu. Alla beschia
da sudts ais lhnito per hervedi: A pigler a filla da Chiaslaz
fin aint a sqm ils pros Belvairs dal chaunt in oura, et chia

nun poassen river sün chioma ne pallüd Chiappe, paina R.
2 per troppa, et Covichs dessen havair diligiainta chüra et
fer paier (falland) immediate, obliand ogni vschin sch'el vez
a faller d'aviser a Covichs.

Uschea vain concedieu a Chiavals fulasters et Trimmas



— 193 —

herbedi sün la Paschiüra dellas Muojas, pajand per ogni
Chiavalg bl. 6 per noat et per ogni Trimma xr ün, la mited
al Chiavaler et l'otra a quel ho l'herbedi. Quel chi ho l'herbedi
des der ogni ann als trais Covichs xrs 48 per ün per las.

guidas. Gnand chiattos sudts Chiavals per ls Truogs u vias
vegnen pandros xr 12 l'ün sainza gratia a quel ho l'herbedi,
mo hegia sias radschuns vers l'Pastur.

Scha quel chi leiva l'herbedi nun voul includer (s. h.)
Chiavals fulasters, vain lascho las radschuns da scouder a

quels haun Chiavals, cun quast però chia respuonden els gniand
do dann.

24. Psadüra et imsüradüra vain Umito ün bl. il pais da

Rüps 2 in sü, et üh bl. il moez. Mo sün la stadaira granda ais
k. 2 il pais. Declarant chia vschin cun vschin nun dett'
ünguotta, et scha qualch'ün pses u imsüres, dai el tegner
quint et paier al psadur sia imsüradüra et psadüra, sotto
pena da paier del proprio, et ultra da que croud'in falla da
R. ün.

L'Psadur ais eir oblio da fer il Guotsfercker, et chia
l'vegna saramanto, et ogn'ann a Mez Meg veng' inchianto
chi voul mner sü ftüras, u mis in rouda, et des gnir consigno
al psadur, declarand chia chi pigl'in pain da "condür daia
condür da tuots temps, cur l'tuochia, u chatter chi mainen

per el, in paina da xrs 30 aplicabels als oters chi mainan
per el, et la rouda giai'inavaunt; vide ünna scrittüra fatta
per maun del Revdo Zacharia Palliop in tel merit.

Con aggionta ch'eir las ftüras vegnen inchiantedas ogn'
ann a Chialanda Meg.

25. La resgia et quels duos ers sü zieva l'schlattain daien
ls possessuors fortificher, chi nun saia prievel ne dann, et nun
fand, hommens sur il schlattain fatschen fer a sieu cuost,
et manchiantand crouden in falla da Curunas 5. Gnand mno
linam fulaster sün la resgia taunt nèl introductiun co nel extrac-
tiun daia gnir aviso qualch'ün del Offici. Resgüm ne astellas

nun vegna ne vendieu ne duno our d'Vica paina A 2. Neir
il Resgieder (nun siand particolera fadia) nun poassa preten-
der oter co sia peja limiteda. Hommens sur il Schlattain
daien ogn'ann fer pigler our la sassa groassa et guarder vegnia
mantgnieu bunas archias, des eir gnir do linam sainza taxa per
fer archias intuorn l'Schlattain. Nun mantgnand ls patruns

13

archias fatschen ls hommens sudts fer a cuost dels possi-
deders.

Ungiün fulaster nun piglia sassa our del lett del
Schlattain. A vschins vain concedieu, resalvand la iiberted
dels patruns dels bains da conceder u na, paina R. 10 a chi
contrafo.

Hommens sur il Schlattain sun Sr Gudains G. Salis et
Sr Jan Fl. Salis.

26. Ungiün nun cheva sassa zieva la via d'Stredas, paina
coronas 10 a chi contrafo, et hommens sur il Schlattain hegian
l'inspectiun.

In la nassa daia gnir fatt ün üsch da pigler l'ova tiers
üs dels artificis, et ls patruns dels sudts daian diligiaintamaing
(siand mem'ova) ir a la pigler, sco eir fatschen refer la
nassa, suot paina della surscritta falla.

27. Per assaver ils Pros nun dai'üngiün mner ova per
las vias imperielas, paina J. 5 per vouta.

Tuottas selas veglias vegnen aviertas sü tres ils pos-
sessuors dels bains als 8 d'settembre, et nun fand paun gnir
fattas sü a cuost da chi manchiainta.

28. Covichs daien fer cumplir ün per chesa duas voutas
l'ann, üna a St. Batrumieu et l'otra d'Meg cura s'piglia sü

quint della muaglia. Fatschen aviser la Domengia chia tuot
stett'a chesa ün luardi et comperan innua haun lur residentia
et tegnen avaunt scha d'hegian do aint tuotta sia (s. h.)
muaglia sco eir scha la saia sia u na, et scha d'hegen mis
u vis a metter grev u sassa per ils Truogs, vias, lett del
Schlattain u our nel plaun della chialchera, et saien saimper
Patruns da fer complir chi ad els bain plescha. Et quels chi

nun vulessen complir, nettagen innua ls vain commando et

peian que ls vain taxo, et chi metta sass'in sudts luoss
croud'in paina da xrs 30 per crapent. Scodün habitant ais
oblio da riferir sch'el vez'a faller. La mited della falla ais
sia et l'otra mited della vicinantia.

Chi ho da mner davent sassa la main'our d'vart il bratsch
zieva l'archia. (S. H.) muaglia id'a mel s daia metter innua
ais implanto ün pel our nel plaun della chialchera, paina
xrs 30 a chi contrafo. In pigler sü quint della (s. h.) muaglia
per lur peias hegian xrs 30 per ün, mo manchand qualch'ün
nun poassen metter oters in sieu pè.

29. Scodün dai'havair sia chesa da foe cun sieu ehiamin,
et nun s poassa ne s daia fer foe utro ne metter foe in pigna
scha nun ais chiamin, et ils chiamins daien gnir nettagios duas
voutas l'ann, cioe d'avrilg et d'ottobre. Et ünggiün nun giai'in
vouta cun taias invidedas ne our d'chesa per foe, paina R. 3,

ne tegna in chesa da foe ne laina ne arüd, et ils hommens

sur las chesas da foe daien ir intuorn duas voutas l'ann et

per lur sarramaint chiastier chi contrafo et nun tegnia nett,
et manchiand ls sudts Covichs ls fatschen our ünna falla et
la peian sainza gratia. Et scodün chi vez'a contrafer allas
sudtas ordinatiuns taunt maschel co femna dessen aviser (et
ultra esser tgnieus secretts) hegen la mited della falla.

Ils inspectuors sur il foe dessen gnir saramantos in plazza
et hegen osservatiun scha Is chiamins saien d'oteza pro-
portioned'al sito sun.

30. Siand püss chi haun ches'insemmel et nun s'saviand
covgnir da la giudair insemmel daien els clammer ils
appredschaduors depütos sainza schüsa, et quels fatschen
pretsch, term et paiamaint, allura nun s'saviand cufgnir otra-
maing tiran la büschia cun la femna nun siand marideda.

Item ün chi nun ho chesa d'hierta lascha la letta a quel
chi ho d'hierta da vender u cumprer, uschea eir il Terrer
hegia saimper letta del fulaster et la letta s'poassa pigler
zieva appredscho. Haviand ün pü somma co l'oter In chesa
s'daien redscher pro rata da somma a fer las büschias.

Item haviand püssas chesas inter fradlaunza chia l'Maschel
hegia la letta da quella l'plescha et las otras resten âllas
femnas.

31. In sepulir ils moarts s'daia ir zieva lingia et seguiter
ziev'uorden infin a drettüra dal clucher pitschen, laschand

que spaci traunter ils duos cluchers per sepulir ils foresters,
et siand furnieu s'daia commenzer aint a som vers crista-
pandel in il chiantun et seguiter fin a drettüra del clucher
grand, et nun siand aint terr'avuonda chia Covichs fatschen
trer aint a sufficientia, paina chi nun seguis quist uorden et
styl ,A' 50 sainza gratia. Mo innua nun s chiates muond
s lascha pusser et ir innavaunt. Del prüm di invia cur s do

sepultüra nun daj'üngün ir sün toembels a crider, paina A5.
Mis sü sura avuos d'Baselgia.

Chi vules fer sepulir in Baselgia daia bonificher alla Vica

daners R. 25, et chi vules ir our d'lingia dett'alla Vica R. 20
daners bluots immediate. Laschand però il cour per ils sigrs
Ministers. Ungün s'elega loe particoler ne derogescha üngiün
loe ne vaschels chi nun saia muond. Item daia gnir lascho
ils trais prümms bauncs aint a St. Jan a quellas del led, et
nun vegn'arfschieu condolenza oter co il di chi s do sepultüra,
resalv ils proassems paraints.

32. Ils Coluosters da Cellerina et Crasta daian tuot ann
oura suner il sain grand la damaun, mez di et saira; sün ils
diss da predgia daian ils sains gnir sunos trais voutas per
predgia, la prüma vouta il sain pitschen, la 2da l'anzaun, et
zieva suno quel s'lascher chiatter in chesa del Minister, allura
sün sieu command suner insemmel, eccetuand la predgia
catechetica, s'suna la 3a vouta solo l'sain grand. Cur il pra-
dichiant s'parta per ir a fer predgia vi n Crasta, des in Cellerina
gnir suno il sain grand, acciò s'sapchia d'ir a temp, èt simil-
mente des gnir suno in Crasta cur ais predg'in Cellerina.
Cura s'fo oratiun et Predgia chi nun ais chiaunt, des ü
Coluoster aunz co suner il sain d'avis guarder scha l'Minister
ais in chesa, et doppo suno quel turner tiers il sudto a du-
mander scha s'hegia da suner l'oter, paina k. 6 per vouta.

Covichs dessen eir guarder chia ls Coluosters scuven 4

voutas l'ann las Baselgias, bagnand avaunt, èt terdschen giò
ils bauncs zieva scovo. Murind qualche persuna des il Co-

luoster sün avis immediate suner l'sain anzaun.
Sün il öj della sepultüra des la damaun gnir sono sains

insemmel bain loeng (siand persuna granda) o vero il sain

pitschen siand ün infaunt. Cur la foassa ais in uorden vegna
sono, al quel correspuond'il sain anzaun.

Cur ais fatt il vasche be vegna suno il sain pitschen.
Et sün uorden do al Coluoster vegna sono il sain grand,

per pü cler avis, et cur s'vo per la bela sains insemniel,
continuand fin la bel'ais in sunteri. II sain da St. Jan des

commenzer cur la bela passa la puntschella et continuer fin
la sepultüra ais finida, occorind la sepultüra gnis differida
fin zieva predgia des darchio gnir suno dit sain fin ais finieu.
Et' lur peias sun innua ais la bela bl. 32 et innua nun ais
la bela bl. 16. Als pizamoarts daia gnir *do per üna foassa

granda da St. Georg fin St. Martin xrs 48 et per üna pitschna

d'anns 10 ingiò xrs 42 et da St. Martin fin St. Georg per
üna granda u pitschna R. 1 et xr 12 dico R. 1.12. Per ün
vaschè d'anns 10 in giò s'detta xr 36 et d'anns 10 in sü
R. ün, s'inclegia tits et bain fatts. Et ultra da quast üngiün
nun dett'ünguotta, paina "R. 2 per vouta a chi do et chi
retschaiva, et il tuot daia gnir refert a Covichs per esseguir
la falla.

33. Circa l'uorden d'Baselgia chi des esser decent et cun
respett s'ho ordino chia per l'avegnir scodünna persunna aintra
cun debita reverentia, et ziev'il chiaunt üngiün stett'our da
d'our a der schiandel, n'eir üngiün giaj'our aunz chianter,
resalv Dunauns groassas et chi lattainten, et cur ais finieu
il servezen divin giaien our las femnas, et zieva Is Maschels,
paina xr 6.

Item nels bauncs d'Baselgia ogni auditur u auditura
tschessa in aint zieva maun fin ais larg, et a pigler
il S. Sacramaint della S. Tschaina s'daia commenzer aint a

somm et seguiter zieva maun taunt maschels co femnas paina
A 10 a chi contrafo.

Ungiün nun spoarchia ls mürs con ascrias da Tabacs
(sco per il passo) paina xr 10 per vouta, mis sü sur avuos
d'Baselgia.

Ungiün nun daia (suot pretext da vadguer) surtrer d'ir
nel S. Taimpel ne ir oura aunz chianter, paina k. 12 per
vouta.

Ungiün lasch ir (s. h.) chiauns in Baselgia paina xr 12

aplicabels 6 al Mes il quel ls des fer ir our et 6 alla Vica.

Ungiün nun tegna in chesa (il S. di d'Dumengia) glieud chi
nun vaun a predgia (non havaind schiüsa legitima) paina xrs
10 a chi lasch'et a cbi sto in chesa.

34. Avuos d'Baselgia sun hommens sur ils aschantamaints,
ils quels dessen havair l'inspectiun dallas Baselgias "et sunteri
et assister al Minister in fatts d'Baselgia et disciplin'Eclesi-
astica insemmel cun Seniuors d'Baselgia, ils quels vegnen
elletts da vschins, al preschaint sun Sr Ml Antoni Bonom et
Sr Ml Antoni Marolaun.

35. Covichs et hommens sur ils aschantamaints daien

ogn'ann gnir elletts da vschins.
Covichs daien tscherner 4 Munteders, glieud sufficiainta

et da conscientia, ils quels daien prester obedientia a Covichs

cun ir a chiürer ls gods, ün per di tuotta di, mo hegen la
mited della falla vain fatt our scha chiatten qualch'ün falland,
et dits Munteders saien eir Sutters. Scodün vschin ais oblio
d'ir a chiürer l'god et river fin riven noass corifins, et Covichs
fatschen ir chi ad els bain plescha, tgnand noatta chia tuochia
a tuots, paina corunas 2 a chi nun vo sün command da
Covichs et Covichs chiatten ün a sieu cuost.

Scodün alp daia chiatter sieu sutter sufficiaint et chi
tegna quint dels bains della glieud, et ch'els seguiteschen ls
uordens da Covichs, et scha gnis do dann causa lur negli-
gentia ch'els peian; la 1/2 dellas pandradüras faun ais lur,
et l'otra mited della Vicinantia.

S'inservind qualch'ün da famaglia fulastera in noass gods
saien oblios dels fer ir tiers ls Covichs a depuoner scha
d'hegen fallo, in paina in arbitri del Offici, et l'Offici saia
Patrun da fer giürer chi ad el bain plescha, haviand suspett
u oter.

36. Vuliand Sigrs Covichs ir a Pontrasina a "fer complir
saien Patruns d'ir ogn'ann, et gnand da qualch'ün suggerieus
saien oblios d'ir, mo nun poassen fer spaisa a quint della
Vica pü co xrs 36.

37. Scha qualch'ün vain convit d'havair fallo in noass
god, saia da foe u da zember, schi des el gnir chiastio pro
rata del fall, in il Tais noef R. 4 per plaunta. Mo god
taisieu et serro sü ais Val schiüra dallas vias Ledas in aint chi
vo sü per mez quella vall, taunt sur co suot via, da ditta vall
in aint, et referescha süh il plaun da staz ad ün boesch chi
ho ünna crusch, et ais als confins del tais noef.

Tais noef s'dai incler sur la semda chi vain no suot il
crap Crastagüda cioe las semdas chi vegnen da St. Murezen
et vaun vears Pontrasina, infin aint sper la via dellas chevras,
uschea daj'eir Blais, Ruinas esser god taisieu.

Gnand in l'avegnir fallo cun tagler qualche lain in god
Taisieu schi daiane paier la taxa et lascher ü lain alla Vica
sainza gratia.

Scha s'chiattes fulasters chi non stanzagen in noassa Vica
falland in noass gods Is 'daia gnir fatt paier per ogni plaunta
taunt pitschna co granda Coronas No 20, et scha Covichs
u oters vulessen fer gratia, peian cun del lur. Chi pendra
hegia la mited.

38. Ungiün nun daia fer ne laina verda ne arüd in l'godet

u in Chiampagniatscha u Cristapandel, paina Curunas duas

per chiar et A 1 per Chiampag, mo grouvas u laina sechia
s'poassa fer, nun piglant gio dels choentschets, ne piglant
cun se ne manera ne sgür, paina A 1 per vouta.

39. Our d'vschinaunchia nun daj üngün vender, baratter
ne impraster laina, trefs, Chiütschina, paina R. 4 per lain,
xr 16 per tref, R. 10 per benna d'calzina, e Covichs poassen
fer complir sü sura a beneplacit. Haviand ün vschin ün bel
lain nellas büschias, schi po iscuntrer baràtt cun ün oter
vschin per laina da foe, siand ün Covich preschaint. Scodün
chi chiatta linam dscharischo per il god, da zember u lattas,
dai aviser a Covichs, paina ünna Coruna a chi negligis.

Ais prohibieu da lavurer cun da noas linam our d'vschi-
naunchia, paina per ün pitschen lavurer R. 6, et Covichs
fatschen complir 2 voutas l'ann Masters da Linam.

Scodün chi arda chialchera sai oblio l'prüm da servir
vschins per R. 2.30 per benna, et ünna benna ais Rps 36

Calzina, et per que vend'our d'vschinaunchia daia der xrs 48

per benna alla Vica.
Ün vschin daia der fitt del chianun R. 6 et ün fulaster

R. 12.

Linam in sieuss egens pros s po vender a sieu beneplacit
in et our d'vschinaunchia, avisand però Covichs aunz rnainen
davend. Our d'vschinaunchia nun poassa gnir vendieu linam
a main pretsch co Rains ses per plaunta in god liber et Rains
tredasch in god taisieu, et stettan daloentsch del Taisieu il
spaci da 4 passa, paina taxa dobla.

Tschüchas poassen eir gnir fattas paiand per ogni chiargia
xrs 32, vide l'ordinatiun in tel merit.

Et vuliand qualch'ün der a main pretsch peja cun del
propri.

40. In l'avegnir vegna do our lain'a büschias et scodünna
ches'hegia ünna büschia. Estim da R. 1000 tir'üna büsch'et
mez comprais la chesa,

da R. 2000 tira büschias 2

da R. 4000 tira büschias 21/2

da R. 6000 büschias 3

da R. 10000 büschias 4.

Mo büschias nun poassen gnir druedas oter co per se

propri, otramaing resten al God, cioe ne fer fer a mezas
ne vender ne otramaing, paina A 1 per büschia. Jn Büschias
nun poassa gnir do our ne lains da zember ne lattas et
chi vegna do our cun pü parcimonia co per il passo, paina
A üna per Covich scha contrafaun.

Nel avegnir il god d'arüd saia saimper aviert et quel
da laina 9 Maiss l'ann, cioe da mez Favrer fin mez Meg saia
god saro per ogni soart d'linam, paina ünna A sainza gratia
a chi da que temp as lasches chiatter in god per fer u mner
laina.

Tuotta laina da foe u da zember s'daia mner our del
god aunz St. Michel del ann zieva ded'oura, otramaing rest
al god.

Covichs daien ogn'ann fer tagler giò 6 lains sospettuss
martschs nel tais noef doppo ls inchianter (siand buns) vel
ls der in büschias scha sun noschs.

In der our laina nun poassa gnir spais plü co R. 4 a

quint della Vica.
41. Nel avegnir l'Offici nun dett'our linam 'da zember

ad üngiün oter co il di s'piglia sü quint dalla muaglia, resalv
scha qualch'ün nun füs a chesa.

Per fer sü talvos our d'vicinantia nun poassa gnir do

ne a vschins ne a fulasters üligiün linam, paina A 25 a
chi do et a chi piglia. Mo covichs et Muntaduors nun detten
our linam scha nun ais noht bsoeng. In il Tais noef vain
conces per irel lains 2. Partauns, scha qualch'ün haves bsoeng
da duas u trais tols, paiand la taxa da R. 2. Zembers s'poassen
pigler per bzs 24 suainter il bsoeng.

In god liber ais la taxa per ün lartsch xrs 16, per ün
zember xrs 12. Lains da schandellas xr. 24, mo haviand
linam sto do our u d'inchiaunts peian xrs 12. Lains da Penzla
bl. 9 l'ün. Ogni chesa, haviand bsoeng poassa pigler in god
liber per il tett lains ses, paiand la Taxa da R. 1 per lain
con oblig da fer planer las assas taunt dels sudts sco êir
dels lains da penzla, paina k. 30 a chi contrafo.

Per fer archias u choentschetts ourdvart il schlattain nun
vegna do üngün linam. Scha qualch'ün haves da fer sü üna

Cligna, nun poassa gnir do pü co 8 plauntas. Chi voul fer
tagler lains da Penzla u linam da taxa daj'aviser Covichs cur

vo e que taunt vschins co fulasters, et cur tuorna darchio
aviser Covichs innua ais sieu linam cun sü sieu nom, paina
A 1 a chi contrafo. Chi taglia giò linam da zembar et chiatta
marsch, piglia l'lain, peia la taxa, et nun pudiand quel servir
vegna do ün oter paiand. Tuot linam dai ir in que adoever

per il quel el ais piglio oura, et s'daj'affirmer cun il sarramaint
ch'uschea saia.

II Term da metter in lavur linam da stüva, chiambr',
irel ais anns 4, oter linam anns 2, paina xr. 20 per lain nun
mis in lavur.

A fulasters chi nun stanzagen in noassa Vica nun po gnir
do üngiün linam, scha bain peian estim in Celerina, suot
üngiün pretext.

Püsts et lattas s po pigler sün plazers sieu bsoeng.
Sco eir mancs badilgs, ischilgs,. pels, stadols et simil,

s'pigl'in sudt loe mo na utro suot pain'arbitraria.
42. Ruinas et surossas que chi po gnir mno sün las

alps rest'a requisitiun dellas medemmas, in blais glischa s po
pigler laina sechia per terra, tschüchias üngün nun poassa
fer del Truog del Frastegen vers ils pros brattas in sü, chi

paun impedir las lavinas, mo passo il term da dits confins
vain eir permis da fer tschüchias.

Linam per terra da foe s'poassa pigler nels sopra manzunos
louss, mo ch'el vegna condüt sco segue.

Per il pros nun siand üna, quarta d'naif nun poassa gnir
mno d'üngiünna stagiun, neir giò zieva l'pro dels Hdis Sr. Antoni
Frizzon u giò per l'truog nun s'daia mner gio linam temp
d'prümmavaira ne d'intaunt las flüjas sun nels ers ne
d'intaunt la muaglia vo per ils rasdifs. Mo zieva St. Michel
(per la via) s'po mner giò, mo dand dann a particolers-
refatschen que ais jüst.

43. Tintuors sun culpaunts da taindscher a vschins per
k. 1 il pas main co la limita del comün.

Fuladuors daien fuler il pann a bl. ün il pas insürand
zieva fullo.

44. Saignuns et Pastuors d'alp nun daien ad üngiün fer
üngiünna lavur, ne nuspignas ne laina da foe ne da zember,
paina Rains ün per plaunta et ouvra; que els taglen drouven

per l'alp, vuliand fer bozs da manuochias ls fatschen our
della laina taglen gio per arder. Chios d'alp Is avisen, et

aunz ls paier Covichs ls fatschen complir, et haviand fallo ls
chiastien sainza gratia.

45. Ungün nun daia fer nuspignas aunz St. Batrumieu,
paina per sach R. ün, mo passo dit term covichs largen god
da nuspignas cur voeglen et taxan pro rata chi fo poch u
bger, mo chi s'lascha chiatter a rumper giò manzinas u batter
cun peidras cunter la boaschia croud'in falla da R. ün per
vouta.

A fulasters chi nun stanzagen co ais saimper prohibieu,
paina A ünna per sach et chi referescha hegia la mited'della
falla.

A Pastuors ais da tuot temp prohibieu, paina R. 1 per
vouta, et que s'inclegia saimper ultra la perdita dellas nus-
pignas.

46. Ungiün nun fatscha cravuns suot üngiün pretext.
Pastuors d'alp daien der Is cravuns alla Vica paina A ünna
et haviand tgnieu bun quint ls vegna do R. 1.36 per alp.

Ils cravuns dèls fuorns daien gnir dos a vschins.
Cravuneras sun del tuot scumandedas ne üngiün conceda

dand fer.
47. Arüd da palüd (nels louss ordinaris) po scodün habi-

tant fer dua chiarra per R. 1000 d'estim, mo nun l'metta per
las vias imperielas paina R. ün, a folesters ais totelmaing
prohibieu paina A ünna. In fer arüd da fruonzla vegnen
prohibieus tuots instrumaints d'fier, paina k. 30. Neir üngiün,
nun siand preschaint, piglia glieud fulastera a fer arüd oter
co in Rupatsch. Tschüchas palüd Chiappe s'po pigler chi chi
saia, neir üngiün taglia ne rumpa giò manzinas per coridür
l'arüd, et covichs tegnen avaunt.

Chi ho Estim da R. 100 fin 1200 po fer ogni R. 100
ün Chiampag.

Estim da R. 1200 po fer ün chiar, et da R. 2400 dua
chiarra et da taunt in sü ogni R. milli ün chiar.

Ün chiar arüd vain inquinto Chiampags n° 24. L'mner
po scodün a sieu beneplacit, fand qualch'ün da pü da sieu
Estim vain taxo k. 5 al Cento da que maunchia.

48. Ungiün nun daj'ir per bains d'oters ne per puleng,
uschievlas, ne nitschouls, paina k. 6 et chia suters et
Munteders pendran, mo avisen Baps et Mammas, ne üngiün
giaia per ers d'oters chi sun miss ad arvaglia d'üngiün temp.

paina xrs 12, la falla ais la mited da chi pendra et l'otra da
chi artschaiva l'darin. Neir üngiün giaia per ers d'oters
d'intaunt haun aint las flüias, resalv per trer our chiarduns,
paina J. 3 per vouta.

Chi voul fer purter our Pevals tres bains d'oters daj
avertir Is Patruns dels bains et passer sün il mender dann,
mo dand dann saien oblios da refer.

Girauncs nun poas üngiün pigler (eccettuato chi ho in
confin dels pros) suot paina da xrs 24 per voutta, mo scha
Is patruns dels Ers innua passan voeglan conceder ls vain
lascho liberted.

Ls pros vain permis da biager da tuots temps, resalv la
prümavaira, cun quast però chia dals 4 Settembre infin a
St. Michel nun daia gnir fatt our (s. h.) grascha, paina R. ün

per vouta.

49. Vain conces il sger sainza der dann cur s'voul, mo
vuliand sger pü co ünna vouta vegna sgio la 2da vouta in
lülg, vuliand ir per las semdas sco sun. Sur Crasta, funtanella,
Chiamploeng, Chiampagnioula, seglias, hüert grand, Bamvaisch,
pro da gnieu hegen da purter our il fain sainza der dann.

Vschins hegen libarted da fer muntas cur et innua ls
plescha, et scodün prader chi nun stes allas muntas fattas
croud'in falla da R. ün. Ungiün nun daia chiarizer per las
herbas d'oters, paina xrs 4 per rouda, et scodün ais oblio da
der aint per l'sarramaint, u eir scha gnis schiglioe do dann
dai'aviser a Covichs, et la falla ais da chi artschaiva l'dann.

Our d'intuorn. Prosagnun, buottels, arunatsch, brattas,
staz, pro da god, pros belvair zieva mez lülg spo sger et

mner davend sainza pentizi.
50. Üngiün nun daia rasper (s. h.) grascha ne per ils

Truogs ne per las vias. "Mo Covichs daian ogn'ann cun 4

fantschellas fer raser et sfer our per las paschiüras, et scodün
ais culpaunt da complir sch'el ho fallo u vis falland, et la
paina ais R. 3 per crapent a chi contrafo.

51. Tuotta (s. h.) muaglia ais scummanded'our dels pros,
temp d'prümavaira (eccetuato las chevras vide art. n° 3) et

üngiün nun lascha magler sü sieus pros, schabain füssen sper
la saif (nun siand serros aint), paina xrs 8 per armaint, mo
scha füs necessitet granda Covichs paun. conceder.

52. Las quadrias sun obliedas da gnir gio giüttas fin La-
vignas, vall curtinaglia et funtanella, et 'da lo in sü turner
giüttas, paina xr. 6 per armaint u mnadüra.

53. Tuots Chiavals, boufs, Nurseras, mual mnüd et groas
vain sbandagio our dels pros da tuots temps, paina ün Chia-
valg xr. 16, ün bouf u vachia xr. 8, ün chio d'beschia u
chevra xr. 4 per vouta. Ils fasdifs resten allas vachias, mo
passo ls 24 Seittembre paun ir ils Chiavals per ils pros pajand
xrs. 30 et ils boufs zieva St. Michel pajand xr. 12. Neir
üngiün lascha manair our la (s. h.) muaglia per IIs Rasdifs,
suot la surscritta paina, et sün l'di la mited da main.

Scodün daia der sia muaglia a Pastur, et nun dand gnand
pandreda saia la pandradüra dobla; eir scha infaunts haun
rn conseng daj'esser l'simil, chi pendra hegia resguard suainter
l'dann.

Scodün daia der la sanda sia mnadüra a vuòlg paina
k. 30.

Üngiün nun daia pigler pastuors a lavur, paina xr. 30

per vouta, mo al vuolg et chiavaler dallas 9 huras fin las
3 cur nun haun muaglia in conseng vain permis d'ir a giüder.

Chi pendra insemmel cun la pandradüra daia eir nutter
il nom della persuna ch'el ho aviso suot paina da nullitet
della pandradüra.

54. Cura s'tira mes, s'po lascher magler sia mnadüra
in confin del er, mo na pü daloentsch, et in boatta sassella
d'intaunt s'chiargia s'po lascher ir a magler, eir cur s'tira
fain, mo na d'intaunt s'fo insemmel.

Fand con (s. h.) biag, et cur s'tira sü terra o simmils
lavurers daia da scodün del offici gnir pandredas las mnadüras
chi vegnen laschedas ir a pascoler ils rasdifs suainter il dann

xr. 6 u pü, riservand scha de transit piglessen qualche bucheda.
55. II buel dels boufs d'utuon vard ais quedras, Buottels

cun la boatta et tuot sieu circuit, Prosagnun et tuot seiss

confins et ils chiaunts della musna in sü, brattas, blais, et

Runatsch, et Covichs haun libartet da der buel cur Is plescha.
Mo las vachias hegen buel ourd'vart dits louss, paina

k. 4 per vachia. Cur s'do buel in dits louss, s'daj'ir per la
via u truogs, resalv scha ls boufs füssen giüts, u üna persuna
per armaint, in tel cas poassen eir ir tres la preda, paina
xr. 6 a chi contrafo, et scodün vschin pendra.

Us pros Belvaira haun Covichs libèrted dels bualer cun
(s. h.) boufs u vachias in temp da nosch'ora.

Tuotta muaglia da Pontresina vegna pandreda sün dit
fuonz sco sün noas oter.

Islas comprais l'isla Paroia dessen esser serredas sü da

cur las vachias vaun ad alp fin St. Batrumfeu, paina k. 30

per armaint, s'inclegia della chesa da Sr Ml Antoni Marolaun
in' giò.

Sto in arbitri da Covichs da conceder al vuolg d'ir ünna
vouta a giantanter ils (s. h.) boufs.

56. Boufs da mercantia stettan our dels rasdifs (s'inclegia
chi vegnen tiers d'otras vicas) et vegnen taxos xr. 16 per
bouf stand pü co 4 diss sün noassas paschüras.

Sterls et vdels (chi vegnen compros la prümmavaira et
vendieus l'utuon) scha bain stos in alp, l'utuon daien ir cun
ils boufs et detten xr. 8 al vuolg et 12 alla Vica paina xr. 30

per chio.
57. Pasturetschs daien da Covichs gnir chiattos, accordos

et commandos (però suainter ledscha et convenientia) paina
R.* ün a chi vules commander a sudts our d'vart Covichs.

II vuolg daia mananter tenor dispositiun da Covichs, et
üngiün nun piglia sieus (s. h.) boufs davend del vuolg per
Is mner utro paina A ünna sainza gratia.

Vain conces ad ogn'ün la libartet da metter sieuss boufs
in Murtel u na, cun quast pero ch'els stettan dadains riva
d'god, via chiüntscheda et punt chiarnadüra; las paschiüras
da boufs sun interamaing scumandedas d'intaunt Is boufs sun
in munt.

Vain eir do tiers da paschanter (s. h.) boufs, mo na da
mananter et neir da paschanter in louss zupos, ne dallas
nouf fin las trais, d'intaunt l'vuolg nun ho in chiüra. Our da
stredas vain scummando da tuot temps da paschanter (s. h.)
muaglia. Mo covichs dispuonan da sudet pascul scha d'ais
muaglia maleda u per ils boufs del vuolg.

Contrafand allas sopra ordinatiuns crouden in falla da

xrs. 6 per chio et vouta, et ogni vschin daia pandrer.
58. Nun siand pü co 4 (s. h.) Ghiavals in la Vica poassen

ir sün la paschiüra da boufs paiand alla Vica R. 4.30 per
ogni Chiavalg, partieus gio sco segue: D'intaunt las (s. h.)
vachias sun ad alp R'. 3, da cur s schiargia las alps fin la

faira dellas agnias R. tin, della faira dellas agnas invi xr. 30
scha füssen eir pü co 4 Chiavals. D'intaunt s'fo cun fain
Is vain conces d'ir in Chiampagniatscha, et nun siand pü co
quatter (s. h.) Chiavals, sainza Chiavaler nun ais permis da
pigler Chiavals ad herbedi.

Fin nun ais* ainjt il fain u almain buna part nun laschen
manair our ils Chiavals sainza Pastur, et dintaunt Is boufs
vaun aint da gdd stettan eir ils sudts simmilmente.

59. In vece d'ün bouf sur sted s'po eir tegner ünna
(s. h.) vachia et (nun siand sur estim) nun s'ais oblio dallas
fer trer, mo dessen saimper ir cun ls boufs; zieva schiargio
las alps (nun siand sur estim) poassen ir per ils rasdifs.

Üngiün d'prümmavaira vard nun fatscha ir (s. h.) muaglia
sün la paschiüra da boufs, suot pretext da fer trer, nun
gnand tgnida per mnadüra sur sted, paina A 2 sainza gratia.

Muaglia maleda des pudair pasculer ünna cussessa suletta
et peja ünna (s. h.) vachia bl. 3, ün sterl u sterla bl. 2,
ün vde bl. 1 al di.

60. Ün (s. h.) Tor chi ho servieu per las alps po ün tegner
sur estim d'utuon vard cun ils boufs, mo gnand chiatto
traunter las vachias peja xrs 30 per vouta, sudets Tors dessen

gnir mnos our d'alp als 12 agosto.
61. L'incombenza per almousnar vegna ded'ad ün Seniur

d'baselgia per bulatins chi nun passan ils bl. 14, et per
colectas grandas, d'incendis, ovazuns etc. (chia Dieu preserva)
ais deda l'incombenz'al govern, mo d'üngiünna soart bulattins
nun poassen gnir fatts oter co a Grischuns et Sveizers.

62. Chi fo luoza d'prümmavaira u d'utuon nun cheva giò
ls chinchers della glieud, .paina A 1 per vouta, eir cur s'era
s'daia fer luoza zieva zuolg et na utro.

Et scodün habitant ais culpaunt da riferir, vsand a faller.
63. Chi vo a spievler, nun s'lascha chiatter in ils ers

d'intaunt chia la mes ais in quella, nun siand Is patruns pre-
schaints, paina ad ün terrer k. 30 per vouta et ad ün folestir
da der il debit chiastich per cussalg da Covichs et chi ls do

alloggio Is avisa.
64. Chiapitand graneza da vender in la Vica fin vschins

nun s haun inservieus üngiün nun cumpra per fer mercantia,
paina coronas 5 a chi contrafo.

65. Ls Aschantamaints daian gnir arnuvos ogni desch

anns, mo Is Estims ogni tsching anns, et que da d'ün hom

per alp, l'Mastrel et Covichs, ils quels daien uzer et sbasser
ils estims, revair, reformer, fer da noef aschantamaints sün
approbatiun da vschins.

Nun vuliand qualch'ün ster a quella stimma l'gnarò fatta
l'vain lascho campo avert tiers predschaduors da fer predscher
a sieu cuost, ils quels nun daien havair schiüsa et p.er lur
pejas hegen xr. 30 al di.

Chi venda fuonz u chesamaints, daj'aviser Covichs, accio
poass'ad ogn'ün gnir notto que l'tuochia, nun fand nun vegna
diffalchio ünguotta fin ad otra renovatiun d'Estims.

Ziev'esser quels scritts nel Cudesch dels estims covichs
nun dessen ad üngiün suot üngiün pretext fer otras copias
cun chialer u crescher l'estim, mo chi cumpr'et venda s'giüsten
traunter els, quel chi venda po eir reriontier la giodia d'asch
et pasch.

Ls sopra manzonos hegen per lur peia k. 30 per ün ad

arnover estims et k. 30 ad arnover aschantamaints et na
oter. Sopra fabricas chi vegnen fattas. aunz renovatiuns
d'Estims ais in arbitri da Covichs da taxer qualchiossa suainter
la lavur, l'medem s'incleg'eir tuot fuoriz chi pretendes
d'alpager sün noas territori.

Sopra da quas't ais al preschaint Sr. Ml Antoni Bonom
et Sr. Ml Antoni Marolaun.

66. Ungiün nun daia impedir las vias cun linams, paina
R. ün per plaunta, et Covichs hegen l'inspectiun, et cur la
(s. h.) muaglia vo aint da god, chia Covichs fatschen clammer
in Baselgia chia temp oach diss las prunas aint a sur punt
vegnen mnedas davent, et chi nun maina davent in sudet

temp vegna chiastio, per ünna pruna pitschna k. 12 et per
ünna granda saj'in petto del govern da taxer per lur
sarramaint.

67. Cur la muaglia vain da d'alp, s'des la lascher ir in-
nua ella voul, ne des gnir stravieda ne da pitschen ne da grand.

68. Chi pres'chainta fain in noassa Vica daj'eir specifichier
circa quaunts Rüps, et vuliand vschins s'inservir ainfra ils
oaich diss saien culpaunts quels chi l'faun preschanter da
l'lascher aziever, ne I'poassen pü l'retrer a si, et que tenor
strattüt. Vuliand qualch'ün pigler muaglia fulastera a fain, daia

l'prüm l'preschanter, suot paina da R. ün per chio e't pü
innavaunt, in arbitri da Covichs, et vschins per lur bsoeng
saien antiauns a fulasters et husters.

69. Scodün chi voul metter gio poests in confin del
generel daj ouravaunt aviser Covichs, ils quels dessen tram-
metter ün giüro sün la main schiüsa, accio nun vegna
danegio l'generel, paina R. quatter a chi contrafes.

70. Scodünna coviaunza tegna sias zeglas liquidas et
cleras, nottand cun ziffra et na in tessera, et tuottas taglias
vegnen paiedas aunz calenda Maggio cun daners.

Vain prohibieu l'mner vin in lavours commoenas, a quint
della Vicinantia, suot üngiün pretext.

Ogn'ann ziev'arer Covichs daien fer commader las vias,
siand bsoeng, mo otras lavuors fatschen per cussalg da
vschins, et Covichs fatschen sü las pejas taunt a famaglia
co a mnadüras suainter la lavur faun, per lur sarramaint.

Des eir ogni Coviaunza ir u fer ir a musser ils terms
dels confins alla juventünna d'anns 50 in giò, et chi nun
vo croud'in falla, ün d'anns 15 fin 50 da xrs 30 et ün d'anns
9 fin 15 da xrs 20 aplicabels a quels chi vaun a vair ils
terms. In ditta occasiun a quint public nun poassa gnir spais
pü co R. 5.30 et scodün covich chi manchiainta ut supra
croud'in falla da R. ün, sco eir paina R. ün a scodün genitur
'chi nun trametta sieu infaunt sün giavüsch da Covichs.

III.

Quint da vschinauncha del 1760.

Anno 1760 segue il spais per l'Hta Vschia dals ante nominos
Cuvichs.

R x
12 Magio pajo a Ml Nuot Tchiat <#, duos d'oeli per

las uras 51

Dto do al Mattias mess üna coppa p. Banida del
Concistori 6

17 dto in piglier gio quint da Cuvichs pajo 2

R x
26 dto pajo a duos dalla Val et Urschla Gredi No 4

chiarra et 21 chiampachs d'arügd p. il steval 6 31

27 dto pajo alla mulinnera No 15 chiampachs
d'arügd '58

pü p. esser sto il mess a Samedan ad avisser chials
lains solits saian pinnos 6

29 dto in piglier sü quint della (S. H.) muaglia spais 5 35

16 Giugno pajo duos homens chi sun stos a tagler
laina ün di p. ün 1 38

19 dto pajo duos homens chi haum giüdo mner lains
sü la Reisgia 1 34

pü pajo a maister Andrea chiaste p. cumado la
puntetta 28

20 dto pajo a Gian Gredi p. havair taglio gio 2 lattas

p. il sarlum da Chiampagnatscha 7

22 dto a Mattias Vicenz p. esser sto a cumader la via
da Murtel 42

26 dto sho trat alla schaiba pajo tenor aschantamaint 1 35
27 dto pajo a ün tschalover chi ho taglio laina duos

dis al Sig Revdo 15
Primo Luglio pajo quels chi haum taglio la prüma

laina del Sigr Revdo tenor acoart 6

2 dto pajo il spazzachiamin tenor acoart 6 42

pü pajo al vulch la marenda p. esser sto in Murtel 1.4

pü do a S. Tumesch Blaung p. havair giüdo ils (s. h.)
boufs in Murtel 42

3 dto pajo a Antonio Tulusan p. havair mno gio dalla
Reisgia las treifvs della vschia 36

8 dto pajo ad Uorschla Gredi ün chiar arügd p. il
steval 1 23

pü pajo 'u, 2 d'oeli do allas culuostras p. ils sains 51

10 dto pajo a Ml Chiasper Paliop ün chiar d'arügd 1 23

pü pajo a mr Hantz Lücy ün oter chiar d'arügd 1 23
11 dto p. fer cundür üna pouvra a Samedan pajo 28

pü p. fer cundür üna pouvreta a Samedan pajo 26

pajo a Mistro Antonio picigaja p. havair cumado la
via d'lavignas et la via hiertta, ho miss giornedas
4 ad accordo x 42 il di fo 2 56

al sopra picigaja do üna copa p. havair lavuro üna

pezza 6

16 dto pajo ad Andrea Lesser p. havair giüdo ils
s. h. Boufs our d'Murtel 56

pü a ml Chiasper Paliop p. medema caussa 56
Dto pajo al mess da Samedan p. havair avisso dto

Sigrs chia nun piglian sassa our suot sass 7

17 pajo a Mattias Vicenz p. havair güdo cundür la
Beschia sü munt 25

24 luglio pajo al Rasgiedar per No 166 tailgs da
treifs 4 31

14 Agosto p. fer cumader la tretscha dals sains pajo 3

dto a Mr Nuot Tschat per mner las uras suainter
acoardt 2

17 do a Mattias Vicenz per havair giüdo cundür la
Beschia gio dal munt 19

5 Setbre do al Buladur cioe a Mr Andrea Chiaste 35

pü stos a visiter ils terms dalla vart da Samedan

spais tenor aschantamaint 1 35
7 dto spais in der our laina cioe las Büschias tenor

aschantamaint 4

15 dto spais al Fontanna per havair cumado il punzeir
dalla stadeira granda, chi non eira comprais nell'
accordo da dta stadaira 48

pü do a medem p. la pella dal fuorn da Crasta 90

pü p. üna mazza p. la victia do 78

Fo in tuott la suma da R 9 x 19

dto pajo a S. Jan Marolani No 100 bretnegels
pitschens haun servieu p. il tett del fuorn da
Crasta 28

16 dto pajo Mr Pol et sieus bap p. havair fat il -

sudto tett, haum hagieu diss 14 a x 40 il di fo 9 23

pü ultra que haum hagieu vin mezzas No 7 importa 1 12

pü per lett dels sopra maisters pajo 11

adi dto pajo a Sr Ml Antoni Bonom p. bretnegels
pitschens grands No 300 eir p: il sopra tett 2

20 Ottbre. Bavieu in occasiun da diversas banidas
et cun infiner maisters p. 4 mezas 47

pü pajo il Tirorals chi haum lavuro in Chiampagna
a fer archia diss 13 a x 36 il di fo 7 56

pü p. vinarz la damaun e 1/2 paun p. ün, sco eir ün
paun et üna coppa d'vin p. ün da marenda e per
lett in tuot suainter acoardt 2 35

pü p. üna otra giorneda d'ün tiroral eir p. dta lavur
acurdo sainza otra obligatiun 53

pü ho lavuro Salamon a schiargier l'archia e turner
a chiargier diss 4 a x 40 il di fo 2 47

pü Gian Gredi lavuro cun il sopra Salamon diss 4

a x 40 il di fo 2 47

adi dto pajo a Sigrs cuvichs da Samedan per havair
fat cumader la chiamanna d'Murtels 35

27 dto contribuito alla vicinanzia da Luven in
sussidio del incendi suffert 31 42

31 dto p. fer slungier la trezza del sain grand pajo 40

pü in occasiun da fer cumplir spais -. 28

adi pmi Novbre in occasiun da infiner pasturets
spais 18

adi dto do a Christel Majer p. cundür ün povret
a puntrasina 28

11 dto pajo al Büschier Curadin p. stairner l'arügd
nel steval 1

pü do al medemo p. havair cumado la chiamana
sü munt 23

25 dto pajo p. ün bratsch fier da metter sül pulpit
da Crasta p. l'hura 1 58

4 decbre in occasiun da pi'glier gio il sain grand
da Craista: haum bavieu ils maisters p. 36

pü pajo la pravenda al Sigr Revdo Joannes Frizzoni
per ün ann 1.75

pü pajo a m. Simon fittadin p. havair güdo pigler
gio il dto sain 37

pü pajo a m. Jan Tonin farer p. medema caussa 37

Summa R 265 44

Segue il spais per la vschia.

7 Decbre spais per esser sto a Samedan a vair a

cumplir 28

adi dto pajo a Sr Jan Marolaun per havair cundüt
il manzuno sain a Cuoira 3

21 dto pajo al mess p. banida del concistori
adi dto p. fer cumader la trezza" dellas hurras pajo
pü pajo a Jan Gredi p. havair tachio duos voutas la

trezza del sain da Crasta
29 Gennro 1761 pajo ^ 13'/2 d'fier druo intuorn l'in-

feradüra del sain da Crasta 1

pü pajo Mr Simon fittadin p. havair giüdo metter sü

a loe il detto sain 1

pü a Mr Jan Tonin farer p. medema caussa pajo 1

pü haum ils medems hagieu in dta occasiun duos
voutas paun chiasül et vin

pü fatt undscher dals medems ils agails dals sains
pajo p. l'oeli

30 dto pajo a Mr Simon fittadin p. havair mno aint
da Coira il sain nouf 10

pü pajo a Mr Jan Tonin per havair fat aguottas tiers
l'infeiradüra da dto sain sco eir p. cravuns

adi dto pajo per duos huras da sablum fattas gnir
da Coira

pü formo ün credit sopra J. P. Fachin sco da scritüra
in chiassetta appera da .54

Cuost del sain nouf scu della poliza appare sopra
~] 3'21 di mettalo vechio considerato fatura et
mantenimento del istesso pesso pajo a x 16 la

£ fo 87

pü ~] 24 di acrescimento pajo a x 50 la U fo R 20

p. Tringelt 1

p. cumader il Battailg pajo 1

in tuot pajo sco del saldo in chiassetta appera cun
la summa di R 109

23 februaro in l'Ellectiun da homens da Cumün grand
bavieu duos chiauntas d'vin

28 dto spais in Samedan a baiver üna in occasiun
della differenzia -

& copia della sentenzia pajo
15 Marzo per fer tachier üna suva alla trezza del

sain da Crasta pajo

16 dto sho fatt our fallas. Eschens stos sees del

òffici et il mess.
Spais tenor ledscha 2 56

29 dto per fer cundür üna povreta a Samedan pajo 14

pü pajo al mess sieu salari d'ün ann chi ais .6
13 Aple p. Banida del concistori do al mess üna

coppa 5

he bunifichio alla vtia il Laht da Sr Jachiem Pitschen
Z. Paliop chi ais ¦ 46

adi dto pajo a mr Jan Tonin farer p. havair cumado
la clef del fuorn 12

30 dto in l'Ellectiun da Cuvichs noufs bavieu duos
chiauntas d'vin 40

pü do our in Bulatins la summa di .50 20

Suma 245 54

La prüma summa ais da 47 18

La seconda summa ais da 265 44

Reista il spais in sudta cuviaunza suainter l'apro-
batiun da Sigrs Homens da quint la summa di R 558 46

Ano 1760 adi 15 Luglio deve haver la vschia per scudieu:
R x

Da S. Jan Pitschen Stupaun d'ün inchaunt d'laina
fatt als 2 Magio 6

15 Agosto arftschieu da S. Florio Salis p. tratt in
cumün d'ün stipendi di Milano 7 55

12 Ottobre scudieu da Dna Anna Magretta Janatsch

p. ün inchaunt laina 3 52
16 dto scudieu da Mr Jan Tonin farer p. l'inchaunt

d'laina fat als 6 Luglio 1 35
28 dto trat da Sar Murezen J. Manella p. la mited

del steval d'chiarnadüra .15
29 tratt da M antoni Bunom p. l'otra mited del s. h.

lettama d'chiarnadüra 15

pü tratt del medemo p. ün inchaunt da ramma 1

19 Novembre tratt da S. Giosch Quotquo p. ün in-
chiaunt d'astellas ' 61

adi dto tratt da S. Jachiem paliop p. ün inchiaunt
d'aramma ..12

20 dto tratt da Dna Urzigna J. Blaung p. las ovas 55 1

pü tratt da medema p. stair et stadaira 4
26 dto tratt da Mr. Andrea Chiaste p. ün inchiaunt

d'laina 1 23
30 dto tratt da S. M. Chiasper Frizun p. inchianto il

plaun della Chialchiera - 47

pü tratt da S. Gudains J. Salis p. l'arvedi .65
12 Decembre tratt da S. Jachiem F. Salis p. tratt in

cumün d'ün stipendi di Milano 39 3
17 dto tratt da S. Maschel Jachiem Marolaun p. havair

inchianto las trais chiomas 1 2

Dals Daners tratt dal Guvernaturaht ultra ils spar-
tieus a vschins ais vanzo S

tratt da fier veilg apartenent alla vtia 7

tratt dal compart fatt del cumün sub anno 1759
R. 3 x 21 in Daners fo 2 48

tratt dal cumpart fatt del cumün sub anno 1760
R.74 x 38 in Daners fo 59 49

tratt da linam da cembar come di libro appare la
summa di 43 51

pü tratt da lains da penzla No 98 a blozeri 9 l'ün
impoarta 12 48

adi dto tratt da cravuns 2 47

pü ho plasieu a Sigrs Homens da quint dam der
debito d'üna poliza de crediti vecchi della Hta
vtia et que afin chia da quinder inavaunt inmün-
chia Cuviaunza scoda sü tuotts credits della Hta
vtia sainza lascher inauous polizas.

La dta Poliza munta alla summa di 18 44

per Talgia et congalivatiuns dals quints tratts di netto 277 34

arfschieu dals Cuvichs veilgs in Daners 109 24

Suma 753 66

II spais p. l'Hta vicinanzia come in facia apare ais da 558 46

Vaunza la Va 195 20
Dals quels ais remiss a Sigrs Cuvichs noufs
R. 145 x 18 et inchiantos della vicinanzia 50.

suma .' 195 18

Al Herr Vetter S. Jan Pitschen Z. Paliop
chi fo l'intera summa del credito della vicinanzia

ils quels fütten dalungia sburzos da me Gudains
Marolani.

